
кюн сайын

Эсигизге салайыкъ, Тырныау-
узда тау-металлургия комбинат 
бир къауум жыл мындан алгъа 
вольфрамны бла молибденни 
багъасы халкъла аралы рынок-
да иги кесекге учуз болгъаныны 
хатасындан, файда алалмай, жа-
былып къалгъан эди. Ол кезиуню 
ичинде комплекс тозурагъанды. 
Быйыл а ол темирлени багъа-
лары ёсгенди, аны себепли ала 
файдалы да болгъандыла. 

Магъадан чыкъгъан жерде 
360 миллион тонна чакълы воль-
фрам бла молибден бардыла, 
ол а Россейни битеу быллай 
жерлеринден эсе кёпдю. Алай 

КъМР-ни Президенти Арсен 
Каноковну башламчылыгъы бла 
Къабарты-Малкъарда Миллет 
политиканы концепциясы жа-
рашдырылып, республиканы 
башчысыны Интернет сайтына 
салыннганды.  1-чи октябрьге 
дери хар ким да аны сюзюуге 
къатышыргъа, анга тюрлениуле 
къошарча предложенияла этерге 
эркин эди.  

Концепцияны сюзюуге уллу 
магъана берилгенди. Респу-
бликаны Жамауат палатасында 
болгъан «тёгерек столда» тин-
тилгени, аны юсюнден кесле-
рини оюмларын республикада 
белгили адамланы айтханлары 
да анга шагъатлыкъ этедиле. 
Документни  сюзюуге биринчи 
болуп къатышханланы арасын-
да Къабарты-Малкъар къырал 
университетни Россейни тары-
хыны кафедрасыны доценти,  
история илмуланы кандидаты, 
Халкъла аралы тюрк академия-
ны академиги, Аскер илмуланы 
академиясыны профессору, 
РФ-ни Журналистлерини эмда 
Жазыучуларыны союзуну члени 
Алафаланы Азретни жашы Алим 
да болгъанды. 

Ол миллет политиканы ким-
ден да иги биледи, аны магъ-
аналылыгъын толу ангылайды 
дерге боллукъду. Озгъан ёмюр-
ню 80-чи-90-чы жылларында 
Москвада  РСФСР-ни культура-
сыны илму-излем институтунда, 
СССР-ни Илмула академиясыны  
СССР-ни тарыхыны институтунда 
ишлеген жылларында окъуна 
миллетле бла байламлы вопро-
сланы тинтип, лекцияла окъуп 
тургъанды. Шимал Кавказны 
халкъларыны тарыхларын иги 
билген специалистча  1992-1996 
жыллада РФ-ни Миллетле эм 
федератив политика жаны бла 
министерствосуна ишге чакъы-
рылгъан эди. Анда политика ре-
прессиялагъа тюшген халкъланы 
миллет-культура реабилитация 
этиу жаны бла бёлюмде ишлеген-
ди. РФ-ни президентини малкъар 
халкъны реабилитациясыны 
юсюнден Указыны, РФ-ни прави-
тельствосуну малкъар халкъгъа 
социальный эм экономика жаны 
бла тутхучлулукъ этиу жаны 
бла  буйругъуну проектлерин эм 
башха магъаналы документлени 
жарашдырыугъа къатышханды.

Москвада жерлешлерибизни 
болушлукълары бла Къулийла-

1.Къабарты-Малкъар Республиканы 
Президентини, Къабарты-Малкъар 
Республиканы Правительствосуну, 
Къабарты-Малкъар Республиканы 
Президентини Администрациясыны 
праволу актлары бла буйрукълары 
къалай толтурулгъанларына контроль 
этиуню къурауну «Къабарты-Мал-
къар Республиканы Президентини, 
Къабарты-Малкъар Республиканы 
Правительствосуну, Къабарты-Мал-
къар Республиканы Президентини 
Администрациясыны праволу актлары 
бла буйрукълары къалай толтурул-
гъанларына контроль этиуню къурауну 
жорукъларын къабыл кёрюуню юсюн-
ден» Къабарты-Малкъар Республика-
ны Президентини 2007 жылда 19-чу 
июньда чыгъарылгъан 43-УП номерли 
Указы бла къабыл кёрюлген Болумуна 
быллай  тюрлениуле кийирирге:

а)1.1-чи пунктда «Россей Федера-
цияны норматив праволу актларына» 
деген сёзледен сора «Россей Федера-
цияны Президентини буйрукъларын 
эмда указларын» деп къошаргъа;

б) 1.8-чи пунктну биринчи абзацында 
«ала заманында эмда тынгылы толту-
рулмагъанлары ючюн дисциплинар 
жууапха тартыу» деген сёзлени орунла-
рына «ала заманында эмда тийишли-
сича толтурулмагъанлары ючюн энчи 
жууаплылыкъ» деп жазаргъа;

в)3.1-чи пунктха быллай абзац къо-
шаргъа:

«Резолюцияча жарашдырылгъан 
буйрукъда ол кимге (кимлеге) бериле 
эсе да, ол къуллукъчуну (къуллукъчула-
ны) тукъум аты (тукъум атлары), кесини 
эмда атасыны атларыны баш харфла-
ры, буйрукъ толтуруллукъ заман эмда 
резолюциягъа къол салыннган  кюн да 
жазылыргъа керекдиле. Резолюцияда 
буйрукъ къачан толтурулургъа керек 
болгъаны тохташдырылмагъан эсе, 
аны Администрацияны Башчысы-Къа-
барты-Малкъар Республиканы Прези-
дентини Аппаратыны таматасы, Адми-
нистрацияны Башчысыны-Къабарты-
Малкъар Республиканы Президентини 
Аппаратыны таматасыны орунбасары, 
Правительствону Председателини 
секретариатларыны башчылары, аны 
орунбасарлары, Администрацияны 
башчылары кеслери тохташдырыргъа 
боллукъдула.»;    

г)3.6-чы пунктха экинчи абзацдан 
сора быллай абзац къошаргъа:

«Къабарты-Малкъар Республиканы 
Президентини неда Къабарты-Мал-
къар Республиканы Правительствосу-
ну буйрукълары Россей Федерацияны 

Нальчикде Абхазия майданда 15-
чи  октябрьден башлап кюн сайын эл 
мюлк продуктла сатыуну ярмаркасы 
бардырылады. Аны республиканы 
Правительствосу къурагъанды. 
Ярмаркагъа энчи иелиле, фермер 
мюлкле, эл мюлк продукция чыгъ-
аргъан, жарашдырыучу предприяти-
яла да къатышадыла. Анда картоф, 
эт, жау, бишлакъ, быхы, хобуста, 
жюзюм, дагъыда башха аш-азыкъ 
продуктла  сатыладыла. Аланы  
барысыны да качестволарына  кюн 
сайын ветеринар-санитарный,  ве-
теринар-экспертный лабораторияла 
контрольлукъ этедиле, андан сора 
да, хайырланыучуланы эркинли-
клери къалай къорууланнганына да 

«Ата-бабаларыбызны 
сынауларына таянайыкъ»

Жангыдан къураллыкъ комплексни 
концепцияларына къарагъандыла

 КъМР-ни  Къурулуш министерствосунда республиканы 
Правительствосуну Председателини орунбасары Уяналаны 
Казимни башчылыгъы бла Тырныауузда вольфрам- молиб-
ден магъаданны шёндюгюлю технологияла бла жарашды-
рыргъа онг берген тау- байыкъдырыучу производстволаны 
бирикдирилген технология комплексни къурулушуну юсюн-
ден концепцияла жаны бла кюрешген ишчи къауумну кенге-
ши болгъанды. Жыйылыугъа сейирлери болгъан министер-
стволаны, ведомстволаны эм  организацияланы келечилери 
да къатышхандыла.

Къабарты-Малкъар Республиканы Президентини, 
Къабарты-Малкъар Республиканы Правительствосуну, 

Къабарты-Малкъар Республиканы Президентини 
Администрациясыны праволу актлары бла буйрукълары 
къалай толтурулгъанларына контроль этиуню къурауну 

Къабарты-Малкъар Республиканы Президентини 
2007 жылда 19-чу июньда чыгъарылгъан 

43-УП номерли Указы бла къабыл кёрюлген Болумуна  
тюрлениуле кийириуню юсюнден 

Къабарты-Малкъар Республиканы Президентини

У К А З Ы 
Президентини буйрукъларын неда 
оноуларын толтурур ючюн берилген 
кезиуде ала толтурулурларына жу-
уаплы болгъан къуллукъчу Россей 
Федерацияны докладыны проектин 
Россей Федерацияны Президенти 
тохташдыргъан болжал бошалыргъа 
жети кюн къалып берирге керекди, 
Къабарты-Малкъар Республиканы 
неда Правительствону Председате-
лини буйрукъларында башха болжал 
кёргюзтюлмеген эсе.»;

д) 3.7-чи пунктха быллай абзац къо-
шаргъа:

«Къабарты-Малкъар Республиканы 
Президентине неда Къабарты-Мал-
къар Республиканы Правительство-
суна Россей Федерацияны Прези-
дентини буйругъун тохташдырылгъан 
болжалны ичинде толтурургъа чырмау-
лукъ этген сылтаула чыкъгъан заманда 
Къабарты-Малкъар Республиканы 
Президентини неда Къабарты-Мал-
къар Республиканы Правительствосу-
ну Россей Федерацияны Президентини 
буйругъун толтурур ючюн берилген 
буйругъу кимге берилген эсе да, ол 
Россей Федерацияны Президенти 
тохташдыргъан болжалны жарымы та-
уусулгъунчу беш кюнден кеч къалмай 
Россей Федерацияны Президентине 
буйрукъну толтурууну болжалын тюр-
лендириуню юсюнден предложения-
ланы, алагъа докладыны проектин да 
къошуп берирге керекди. 

Россей Федерацияны Президентини 
Къабарты-Малкъар Республиканы 
Президентине неда Къабарты-Мал-
къар Республиканы Правительство-
суна буйругъу толтурула туруп, аны 
тынгылы эмда тохташдырылгъан 
болжалны ичинде толтурургъа чыр-
маулукъ этген сылтаула чыкъгъан 
заманда Къабарты-Малкъар Респу-
бликаны Президентини неда Къабар-
ты-Малкъар Республиканы Прави-
тельствосуну Россей Федерацияны 
Президентини буйругъун толтурур 
ючюн берилген буйругъун толтуруучу 
Россей Федерацияны Президенти 
тохташдыргъан болжал тауусулгъунчу 
он кюн къалып буйрукъну толтурууну 
болжалын созууну юсюнден предло-
женияларын буйрукъ заманында нек 
толтурулмагъаныны сылтауларын да 
кёргюзтюп берирге эмда аны толтурур 
ючюн, къаллай мадарла этилгенлерин 
билдирирге,  алагъа докладыны про-
ектин да къошаргъа керекди.».

2.Бу Указ анга къол салыннган кюн 
кючюне киреди.

Магъаналы тема

мында бир тонна магъадандан 
алыннган бу темирле эки-юч ке-
реге аздыла. Болсада бу жерде 
шёндюгюлю технологияла бла 
ишлерик тау-металлургия ком-
плексле болургъа керекдиле. 
Биринчи проектни «Ай Би Си 
Промстрой» чекленнген жууа-
плылыгъы болгъан обществону 
башчысыны орунбасары Борис 
Блаев кёргюзтгенди. Аны ою-
муна кёре, Тырныауузда тау-ме-
таллургия комплексни саулайда 
жангыдан къураргъа керекди. 
Магъаданны да жангы жерледен 
чыгъарып башларгъа. 

Аны бла бирге проект бла 

комплексни къатында Тырныа-
уузда гидрометаллургия завод 
да боллукъду. Хар жыл сайын 
предприятие эки миллион тонна 
магъадан чыгъарлыкъды. Борис 
Блаев айтханнга кёре, бу проек-
тни энчилиги – магъаданны шён-
дюгюлю рентгентолюминисцен-
ция технологияны хайырланып 
байыкъландырлыкъдыла. Аны 

Ахыры 2-чи бетдеди.

Ярмарка

Алтын кюз арты-2011       

къараллыкъды.
Ярмаркада бусагъатда сатыучула, 

алыучула да артыкъ кёп тюйюлдюле. 
Аны себепли республикада жашагъ-
анланы бу ахшы ишни къурагъанла 
анга тири къатышыргъа чакъыра-
дыла. Артыкъ продукциясы болгъан 
адам, бери келип, аны эркин сатар-
гъа боллукъду.

Анда сатылгъан, сёз ючюн, Сар-
маководан келтирилген картофну 
килограммыны багъасы 15 сом, 
жюзюмлени- 55, соханны 10-15 сом-
гъа дери жетеди, этни багъасы уа 
190-220-ге дериди.

М. АДИЛОВА.
Суратны автор алгъанды.

Къабарты-Малкъар Республиканы Президенти            А.КАНОКОВ.
Нальчик шахар, 2011 жылда 12-чи октябрьде, №144-УП  

Ыйых кюн «Спартак-Наль-
чик» бла тюбешиуге келген 
«Анжи» команданы футбол-
чулары  «Синдика» къонакъ 
юйде тохтагъан эдиле. Ала 
анда шахматладан ФИДЕ-ни 
Гран-прии ючюн эришиулеге 
къатышхан къызланы оюнла-
рына да къарагъандыла. Дуни-
яны бек багъалы футболчулары  
Самюэль Это`О эмда Россейни 
жыйымдыкъ командасыны  са-
нында ойнагъан Юрий  Жирков 
къызланы  акъыллылыкъларына  
сейирсиннгенлерин букъдур-
магъандыла эмда ала жети-
шимли болурларын сюйгенле-
рин билдиргендиле.

Сегизинчи турда турнирде 
хорлам болдурлукъну аты да  
белгили болгъанды. Чжао Сюэ  
алай бла кесини жетинчи хор-
ламын болдургъан  кезиуде 
аны ызындан къысха баргъан  
Монгонтуул Батуяг бла Цзюй 
Вэньцзюнну араларында болум-
ну ачыкъ эталгъандыла.

Аллында кюн  Батуяг Татьяна 
Косинцева бла ойнагъанында 
эсепни тенг этиую аны иги да 
кёллендирген эди. Къызла эки-
си да  кёзню къагъып ачхынчы, 
Найдорфну сицилиялы амалын  
хайырлана ойнап чыкъгъанды-
ла. 20-чы атламда шахматчы-
ланы экисини да сагъатларында 

ны Къайсын  атлы «Балкария» 
жамауат-культура ара къурагъ-
анды. Малкъар халкъны зор бла 
кёчюрюлгенини тарыхына атап, 
Москвада Куйбышевни атын жю-
рютген аскер-инженер академи-
яда илму-практика конференция 
бардыргъанладан бири болгъан-
ды. Анда уа докладла бла Н.Бугай, 
Х.Ибрагимбейли дегенча белгили 
алимле сёлешген эдиле. 1988 
жылдан башлап ол Москва об-
ластьны къырал университетинде 
ишлегенди, 2002-2004 жыллада 
вузну юридический факультетини 
деканы болгъанды. 2009 жылда  
ол Нальчикге кёчгенди эмда Къа-
барты-Малкъар къырал универси-
тетде ишлейди. 

Алафаланы Азрет патчах Рос-
сейде либерализмни эм рево-
люция терроризмни тарыхыны 
юсюнден бир ненча монографи-
яны авторуду. Илму ишден сора 
да, Алафа улу назмула жазады. 
Ол «Учитель. Стихи. Поэма», «Ари-
ука. Стихи о любви и дружбе» эм 
«Айран. Стихи о любви и дружбе» 
деген назму жыйымдыкъла бас-
малагъанды. 

- Алим Азретович, сиз миллет 
политиканы терен тинтгенсиз, 
ол жаны бла Федеральный ми-
нистерствода да ишлегенсиз, 
сынауугъуз уллуду. КъМР-ни 
миллет концепциясыны юсюн-
ден оюмугъуз а къалайды?

- Мен анга бюсюрегенме, ре-
спубликаны башчысыны къырал  
политика башламчылыкълары 
хайырлыдыла дерге да боллукъ-
ма. Биринчиден, ол аманлыкъчы 
къауумлагъа къажау ишни тирилт-
гени магъаналыды.  Террорист-
лени ата-аналарына, халкъгъа 
ачыкъ чакъырыу этгенди.

хайырындан алгъыннгы техноло-
гия бла ишлегенде,  файдалыкъ-
лары болмай къалгъан жерлени 
да жангыдан хайырын кёрюрге 
онг боллукъду. Ол а, сёзсюз, 
предприятияны файдалылыгъын 
ёсдюрюрге  себеплик этерикди. 
Мындан магъадан асыраула 150 
жылгъа жууукъ  заманны ичинде 
ишлерге жетерикдиле. 

Саулайда комплексде 720-гъа 
жууукъ адам урунурукъду. Аланы 
орта айлыкъ иш хакълары уа 25- 
37 минг сом болургъа керекди, 
деп чертгенди докладчы.

ФИДЕ-ни Гран-прии

Футболчула шахматладан 
оюнлагъа къарагъандыла

кёп заманлары бар эди. Бир 
кезиуде акъла, къалай эсе да, 
25…е4 бла  алгъа барыргъа бол-
лукъ заманны магъанасын тас 
этедиле. Алай болсада, атланы 
алышындырып, Монгонтуулгъа 
Туул кесини контрольгъа акъ 
майданны алыргъа онг чыгъады. 
Алай бла ол къараланы  е-де 
барыуларын тохтатады. Партия 
ахырында ким да сейир этерча 
болгъанды. Ладья бла слон ладья 
бла слоннга бир артыкъ пешка 
бла къажау сюелгендиле. Алайда 
болдурулгъан ариу  атламны – 
47Ra6 – Батуяг оюнну ферзьни 
f ахырына келтирип, пешка бла 
ладьягъа къажау сюегенди. Ол 
а акълагъа хорламлы атлам эди.

Турнирде алчы  кесини  алгъа 
барыуун тохтатмагъанды. Бу жол 
Чжао Надежда Косинцеваны  

хорлагъанды. Алгъа къытайлы 
шахматчыны амалы артыкъ ала-
мат тюйюл эди. Къанганы юсюн-
де баргъан къаты кюрешде 18… 
Bd5 аланы алышындыргъандан 
сора слонсуз 20.Bh6! да къала-
ды. Болсада ол ишни жаланда 
аллы эди. Чжао, турнирде хорлау 
бла чекленип къалмай, бизни 
конкурсну да къытаргъа мурат 
этгенди. Ол турда бек хайырлы 
атламны этип,  фигураларын 
андан ары берип башлагъанды. 
Ахырында Надежданы къытайлы 
къызны алгъа барыуун тохтатыр-
гъа къолундан келмегенди. Ол, 
бир ненча  тапсыз атлам этип, 
сейирлик  жол 28.Bd8 табып. 
Къараланы позициялары  карта 
юйчюк кибик ояды.

Катерина Лагно бла Татьяна 
Косинцева экиси да дунияны 
экс-чемпионларыдыла. Болсада 
аланы бу жолгъу партиялары эс 
бурурча ётмегенди. Ол бек  тынч 
баргъанды эмда тенг эсеп бла бо-
шалгъанды. Къызла  Нимцовични  
4е3 амалын хайырланнгандыла, 
андан сора  акъла миттельшпиль-
де эки слонларыны хайырындан 
онглуракъ болгъандыла. Алай 
ферзьлени алышхандан сора 
Татьяна  болумну, уллу къыйын 
салмай, къолда тутарыгъы бел-
гили болгъан эди.         

Ахыры 4-чю бетдеди.

Ахыры 2-чи бетдеди.

Жарсыу

Нальчикде котельня чачыл-
гъанда эки адам ёлгенди, бир 
адам ачыгъанды. Оюлгъан 
мекямны тюбюнде энтта да 
адамла къалыргъа боллукъ-
дула. Аны юсюнден МЧС-ни 
Север-Кавказ регион ара-
сыны пресс-службасыны на-
чальниги Кантемир Давыдов 
телефон бла ИТАР-ТАСС-ха 
бидиргенди.

Котельня чачылгъанды
- Прохладнагъа баргъан жол-

ну къатында котелня чачыл-
гъанды. Андан жылыу  кёп 
къатлы жашау юйлеге барады. 
Оюлгъан мекямны тюбюнде 
бек азындан юч адам къалгъан-
ды. Къутхарыучула бир тиширы-
уну, саулай табып, больницагъа 
ашыргъандыла. Андан сора да, 
эки адамны ёлюклери чыгъа-
рылгъандыла: эр кишини бла 

тиширыуну,-дегенди ол.
Давыдов айтханнга кёре, 

«оюлгъан мекямны тюбюнде 
алыкъа ненча адам болгъаны 
белгисизди. Ол шарт тохташды-
рыла турады.

Къыйынлыкъ келген жерде 
къутхарыучула, от тюшюуге къа-
жау кюрешгенле ишлейдиле, 
оюлгъан жерни тазалау ишле 
къыстау бардырыладыла. 

Тюнене Къабарты-Малкъар 

Республиканы биринчи Пре-

зиденти Валерий Мухамедович 

Коковха ишленнген эсгертмени 

къатына кёпле келген эдиле. 

Аланы араларында КъМР-ни 

Президенти Арсен Каноков, 

Правительствону Председатели 

Иван Гертер, районланы башчы-

лары, Валерий Мухамедовични 

туугъан кюню бла байламлы  

бардырылгъан жумушлагъа 

къатышхандыла.Коковну эсге-

риу бла байламлы мероприяти-

ялагъа къоншу республикаланы 

эм регионланы алгъыннгы баш-

чылары, Мурат Зязиков, Аслан 

Жаримов, Николай Максюта, 

Асланбек Аслаханов, юй бийче-

си Виолетта Таубиевна, жашы, 

ГЮЛЛЕ САЛЫУ

Валерий Коковну эсгертмесине 
хурмет этгендиле

къызы, жууукълары, тенглери 

да келген эдиле. Ала Къабарты-

Малкъар эл мюлк академияны 

аллында майданда ишленнген 

эсгертмеге гюлле салгъандыла, 

алайда бир кесек  сюелгендиле, 

алай бла биринчи  Президентге 

хурмет этгендиле.

 Алайдан Арсен Каноков, 

къонакъла, Валерий Коковну 

таныгъанла, биргесине бир 

талай жыл ишлегенле да Наль-

чикде Къырал концерт залгъа 

келгендиле. Аны фойесинде 

биринчи Президентге жорала-

нып къуралгъан сурат кёрмючге 

къарагъандыла. 

ХОЛАЛАНЫ Марзият.

Суратны автор алгъанды.

Астрахань электрокюч бла 
жалчытыллыкъды

Газ подстанция (областьны Красноярск району) жангы оборудо-
вание бла жалчытылгъаныны хайырындан Астрахань электрокюч 
бла тыйгъычсыз жалчытылынып турлукъду. Энергетикле жылны  
тёртюнчю кварталындан башлап шахаргъа электрокючню чурум-
суз берип турургъа айтадыла.

«ФСК ЕЭС» компанияны – магистраль электрокючлени сети 
деген компанияны филиалыны пресс-секретары Елена Дени-
сованы ИТАР-ТАСС-ны корреспондентине айтханына кёре, 125 
МВА кючлери болгъан эки автотрансформатор, 25 МВАр кючлери 
болгъан  эки реактор да ишлеп башлагъандыла.

- Аны хайырындан жылны ахырына дери жангыртыллыкъ энер-
гообъект ишлеп башласа, 500 минг адам саны болгъан шахар 
эм регионда электрокючню аслам халда хайырланнган газны жа-
рашдырыучу завод эм «Газпромдобыча Астрахань» компанияны 
газокомпрессор подстанциясы электрокюч бла жалчытылынып 
турлукъдула. Подстанцияны жангыртыугъа  бериллик инвестиция 
ахча 1,5 миллиард сом боллукъду, - дегенди Денисова.

Жангы ызла хайырланылыргъа берилселе, эски станцияны обо-
рудованиясы да кетерилликди. Станцияны  кючю уа 62 МВА-гъа 
кёбейтилликди эм 250 МВА боллукъду.

Кёрмючге къатышханлагъа - 
майдалла бла дипломла

Берлиндеги «Жашил ыйыкъ» деген агропромышленный яр-
маркача Къобанны историясында Краснодарда бардырылгъан 
биринчи эл мюлк кёрмюч ишин бошагъанды. «Кубанская ярмарка 
– 2011» тёрт кюнню  ишлеген эсе да, анга болмагъанча кёп - 80 
минг - адам келгенди»,-деп билдиргендиле губернаторну пресс-
службасында ИТАР-ТАСС-ны корреспондентине.

Ярмарканы ахыр  тёртюнчю кюню артыкъда айтырча болгъан-
ды. Адамла жемиш тереклени, жюзюмню,  айбатлыкъ тереклени 
зыгытларын артыкъда кёп ала эдиле. Кёрмючню уллулугъуну чеги 
жокъ эди – анга беш миллион адам жашагъан крайны битеу рай-
онларындан 900 адам къатышханды, ала ярмаркагъа  800 тонна 
эл мюлк продукция келтирген эдиле, 10 минг квадрат метрде 
кёрмюч къурап, келтирген продукцияларын кёргюзтгендиле эм  
сатхандыла.

Ярмарканы ахыр кюнюнде «Кубанская ярмаркада» эришиуде 
хорлагъанла саугъаланнгандыла. Эришиуледе кеси номинация-
ларында  хорлагъанланы хар бирине, алтын майдал бла диплом-
дан сора да, 100-шер минг сом берилгенди.

Подпольеден - мамыр жашаугъа
Ингушетияда бандит подпольеге кетген жашла жылдан-жылгъа 

аз бола барадыла. Аны юсюнден республиканы башчысы Юнус-
Бек Евкуров билдиргенди. «2009 жылда бандитлеге 60-ха жууукъ 
жаш кетген эдиле. Быйыл а аллайла 20 чакълы бир болгъандыла, 
дегенди ол «Эхо Москвы» деген радиостанциягъа берген ин-
тервьюсунда. «Биз бардыргъан ангылатыу ишледен сора кёпле 
мамыр  жашаугъа къайтхандыла»,-дегенди Евкуров.

Аны айтханына кёре, республикада адаптациялау комиссияны 
къуралгъаны  себеплик этгенди ажашхан жашланы юйюрлерине 
къайтарыргъа. «Ангылатыу иш бардырылгъанды, бардырылады, 
хайыр да береди. Ол иш кюч структураланы къоллары бла, таякъ 
бла тамам этилип къалмай, профилактика бла,  ангылатыу, ий-
нандырыу амалла бла да бардырылады»,-дегенди ол, бандитле 
бла ишлегенде бир-бирде «кюч бла бойсундурургъа» неда «жокъ 
этерге» тюшгенин да черте.

Студентлеге - жабыкъ бассейн
Волгограддагъы университетде шёндюгю заманны излемле-

рине келишген, узунлугъу 25 метр болгъан, башы  жабылгъан 
бассейн 1-чи ноябрьде хайырланыргъа берилликди. Аны юсюн-
ден вице-премьер Виктор Зубковха генподряд организацияны 
университетде болгъан келечиси айтханды.

- Билемисиз, къурулушчула ишни къолгъа терк аладыла, сора 
тамамламай узакъгъа созадыла. Башхала да бардыла, ала  за-
манында хайырланыргъа бередиле, сора кемчиликлерин кете-
рип кюрешедиле. Алай болмасын. Мен Волгоградха ноябрьде, 
декабрьде да келликме, не этилгенин тинтирикме, - дегенди 
биринчи вице-премьер.

Педуниверситетни ректору Николай Сергеевни айтханына кёре, 
жангы бассейнни дагъыда Волгоградны юч башха вузларыны 
- медицина, техника университетлени эм къырал службаны ака-
демиясыны студентлери да хайырланырыкъдыла. Мында сабий 
къауумла да къураллыкъдыла, ала да жюзерге юйренирикдиле.

Совет аскерчилени 
ёлюклери табылгъандыла

Ростов областьда Уллу Ата журт урушда Ата журтну къоруулай 
ёлген совет аскерчилени ёлюклери табылгъандыла. Областьны 
«Память-поиск» деген ёлген аскерчилени излеу бла кюрешген 
отрядыны оноучусу Владимир Щербаковну ИТАР-ТАСС-ны кор-
респондентине билдиргенине кёре, сёз Тацинск эм  Неклиновск 
районлада асыралгъан совет аскерчилени юслеринден барады.

Излеучюлени бек алгъа милицияны къулллукъчулары чакъыр-
гъандыла. Ала  котлован къазгъанда, жер тюбюнде адам сюекле, 
аскер кийимлени хурттакларын тапхандыла. Излеучюле былайда 
12 совет аскерчи асыралгъанын тохташдыргъандыла.

- Бизге бек болушханды былайда табылгъан солдат медальон. 
Ол ёлгенледен бири ким болгъанын тохташдырыргъа себеплик 
этгенди. Ол 1919 неда 1921 жылда туугъан, аскерге Удмуртиядан 
чакъырылгъан Николай Захарович Столбовду. Бизни оюмубузгъа 
кёре, 1943 жылда мартда – майда совет аскерле немислилени 
кючлю эм терен къорууланыу ызларын ууатханда асыралгъанды 
Николай Захарович,-дегенди Щербаков.

Башха къабыр а излеучюле ишлерин тынгылы бардыргъанлары-
ны хайырындан озгъан ыйых кюнде табылгъанды. Бу къарындаш 
къабырдан 11 солдатны сюеклерин чыгъаргъандыла. Жарсыугъа, 
ала кимле болгъанларын тохташдырыргъа болушурукъ зат та-
былмагъанды.

Щербаковну айтханына кёре, тийишли процедура бардырыл-
гъандан, ёлгенле кимле болгъанларын тохташдыргъан архив 
ишледен сора ёлгенлени сюеклери аскер хурмет бла жангыдан 
асыраллыкъдыла.

Комиссия борчун толтургъанды
Къанлы жауланы жарашдырыу жаны бла 2010 жылда августда 

къуралгъан комиссия боюнуна салыннган борчну толтургъанды эм 
кетериледи. Аны юсюнден Чеченни башчысы Рамзан Кадыров ре-
спубликаны муфтийи Султан Мирзаев бла тюбешгенинде айтханды.

- Комиссияны боюнуна салыннган борчу бек къыйын эди, иш 
да бек кёп эди, болсада Аллахны болушлугъу бла барыбыз да 
кюч салып ишлегенибиз бла кёп къанлы жауланы бир бирге къа-
жаулукъларын кетергенбиз. Энди комиссия боюнуна салыннган 
къыйын борчну намыслы толтургъанды деп айтыргъа боллукъду. 
Республикада жангыз бир къанлы душманлыкъ окъуна къалмагъ-
анды. Алайды да, боюнуна салыннган борчун жетишимли толтур-
гъан комиссия кетериледи, юйюр, жашау эм башха сфералада 
даулашланы кетериу уа муфтиятны оноучуларыны боюнларына 
салынады, - дегенди Кадыров.

Чеченни башчысы комиссияны ишине къатышханланы бары-
сына да ыразылыгъын билдиргенди, сау болугъуз, дегенди. Ол 
бир бирлерин кечген къанлы жауларыны юйюрлерине да ыразы-
лыгъын билдиргенди. Республиканы муфтийи къанлы жаулукъну 
жашаудан кетериуню юсюнден Рамзан Кадыров этген оноугъа 
Чеченни халкъы  ыразы болгъанын айтханды.

Ахыры. Аллы 1-чи бетдеди.

Документле

Жангыдан къураллыкъ комплексни 
концепцияларына къарагъандыла

«Ай Би Си Промстрой» ООО-
ну концепциясына кёре жангы 
комплексни къураргъа жети 
миллиард сом къоратыллыкъды. 

«РусГидро» ачыкъ акционер 
обществону Къабарты Малкъарда 
филиалыны башчысы Отарланы 
Къурман кёргюзтген концепци-
ягъа кёре эски тау-металлургия 
комплексни жангыртыргъа керек-
ди. Дагъыда анда молибден кон-
центратла, вольфрам ангидрид 
эм карбид продукциясын этген 
завод да боллукъду. Предприятие 
хар жыл сайын бир миллион тонна 
магъадан чыгъарып жарашдыр-
лыкъды.

Бу проект бла Нальчикде «Ги-
дрометаллург» завод анда иш-
леп башларыкъды, аны  къор-
къуусузлугъу да иги кесекге 
кючлендирилликди. Гидрометал-

Паштов Б.С.-Къабарты-Малкъар 
Республиканы жаш тёлюню эмда 
жамауат биригиулени ишлери 
жаны бла министрини къуллугъун 
толтургъан

Белецкая О.В.- Къабарты-Мал-
къар Республиканы экономиканы 
айнытыу эм сатыу-алыу  министри-
ни орунбасары- Къабарты-Малкъар 
Республиканы Экономиканы ай-
нытыу эм сатыу-алыу  министер-
ствосуну социальный-экономика 
реформала жаны бла департамен-
тини башчысы 

Вороков В.Х.-«Нальчик» жама-
уат радиотелекомпания» ачыкъ 
акционер обществону генераль-
ный директору, Россейни Культура 
фондуну Къабарты-Малкъарда 
бёлюмюню председатели (ыразы-
лыгъына кёре)

Джаппуланы Р.К.-Элбрус му-
ниципальный районну жер-жерли 
администрациясыны башчысыны 
орунбасары (ыразылыгъына кёре)

Долова А.З.-Нальчик шахар 
округну жер-жерли администра-
циясыны башчысыны орунбасары 
(ыразылыгъына кёре)

Заруцкий  А .С . -Къабарты-
Малкъар Республиканы спорт эм 
туризм министрини орунбасары

Карамурзов Б.С.-бийик про-
ф е с с и о н а л  б и л и м  б е р г е н 
«Х.М.Бербеков атлы Къабарты-
Малкъар къырал университет» 
къырал билим бериу учреждения-

Социальный болушлукъ керек 
болгъан къарт адамлагъа, ин-
валидлеге, къолайсызлагъа бла 
гражданланы башха категорияла-
рына энчи учреждениялада къа-
рау жашаугъа эртте сингнгенди. 
Элбрус муниципальный районда 
халкъны социальный жалчытыуну 
комплекс арасы аллай учрежде-
нияладан  бириди. Ол адамланы 
бу категорияларыны кёп тюрлю 
жумушларына къарайды, аланы 
саны уа жылдан-жылгъа ёсе ба-
рады. 

Араны башчысы Толгъурланы 
Магомет билдиргеннге кёре, ол 
жаны бла иш тохтамай бардыры-
лады. Жылны озгъан тогъуз айы-
ны ичинде мында 6470 адамгъа 
къарагъандыла, алагъа 113067 
жумуш этилгенди, алай бла бу 
кёргюзтюлген тарихлени саны 
былтырны ол кезиую бла тен-
глешдиргенде, 65-ге эм 2521-ге 
ёсгенди. Араны битеу бёлюмлери 
кеслерини ишлерин тынгылы бар-
дырадыла, аланы хар бири да ке-
рекли жумушланы тамамлайдыла. 

Алгъынча, юйлеге барып, жу-
муш этиуню эки бёлюм жалчы-
тадыла, ала Тырныаууз шахарны 
бла районну битеу эллерине къа-
райдыла.

Алада саулайда 248 адам эсеп-
деди. Озгъан кезиуню ичинде 
болушлукъ керек болгъан пен-
сиячыладан дагъыда 32 адам 
тохташдырылгъанды. Этилген 
ишлени, ол санда жашау журтла 
- юй жумушланы, медицина эмда 
психология жаны бла болушлукъ-
ланы, саны 72426-гъа жетгенди.

Социальный жалчытыуну бол-
жалсыз болушлукъ этген бёлюмю 
хакъсыз жылы ашарыкъла бла 

Къабарты-Малкъар Республиканы Правительствосуну 
2011 жылда 6-чы июньда чыгъарылгъан 161-ПП номер-

ли бегимине тюрлениуле кийириуню юсюнден
  Къабарты-Малкъар Республиканы Правительствосуну

Б Е Г И М И
2011 жылда 11-чи октябрьде                                      №308-ПП

Къабарты-Малкъар Республи-
каны Правительствосу Россей 
Федерацияны Агъачла жаны бла 
кодексине тийишлиликде бегим 
этеди:

  Къабарты-Малкъар Респу-
бликаны жеринде агъачла бла 
байламлы къырал учрежденияла-
ны-лесничестволаны- ишлерини 
жорукъларыны юслеринден Къа-
барты-Малкъар Республиканы 
Правительствосуну 2011 жылда 

6-чы июньда чыгъарылгъан 161-
ПП номерли бегими бла къабыл 
кёрюлген Болумгъа быллай тюр-
лениу кийирирге:

  аны онунчу пунктуну ючюнчю 
абзацын жангыдан былай жа-
заргъа:

  «транспорт кереклени къо-
шакъ халда тинтиуню тохташ-
дырылгъан жорукъгъа кёре бар-
дырыргъа эмда керек болгъан 
заманда аланы тыяргъа».

Къабарты-Малкъар Республиканы 
Правительствосуну Председатели                                    И.ГЕРТЕР.

Къабарты-Малкъар Республиканы Жаш тёлюню эмда 
жамауат биригиулени ишлери жаны бла 

министерствосуну коллегиясыны юсюнден
  Къабарты-Малкъар Республиканы Правительствосуну

Б Е Г И М И
2011 жылда 11-чи октябрьде                                        №305-ПП

Къабарты-Малкъар Республика-
ны Правительствосу бегим этеди:

1. Къабарты-Малкъар Республи-
каны Жаш тёлюню эмда жамауат 
биригиулени ишлери жаны бла 
министерствосуну коллегиясыны 
тизмеси бу бегимге къошулгъан 
къауумун къабыл кёрюрге.

2. «Къабарты-Малкъар Респу-

бликаны Жаш тёлюню эмда 
жамауат биригиулени ишлери 
жаны бла министерствосуну 
коллегиясыны юсюнден» Къа-
барты-Малкъар Республиканы 
Правительствосуну 2009 жылда 
26-чы мартда чыгъарылгъан 71-
ПП номерли бегими кючюн тас 
этгеннге санаргъа.

Къабарты-Малкъар Республиканы
Правительствосуну Председатели                                    И.ГЕРТЕР.

Къабарты-Малкъар Республиканы Правительствосуну
 2011 жылда 11-чи октябрьде чыгъарылгъан 

305-ПП   номерли бегими бла къабыл кёрюлгенди
          

Къабарты-Малкъар Республиканы Жаш 
тёлюню эмда жамауат биригиулени ишлери 
жаны бла министерствосуну коллегиясыны 

КЪ А У У М У                                               
ны ректору (ыразылыгъына кёре)

Карданов М.Н.-Къабарты-
Малкъар Республиканы Прези-
дентини кенгешчиси (ыразылыгъ-
ына кёре)

Кушхова Р.А. -Къабарты-
Малкъар Республиканы урунуу эм 
социальный айнытыу министрини 
орунбасары

Любуня Н.Г.-Терк-Малка округ 
къазакъ обществону атаманы 
(ыразылыгъына кёре)

Мазихов Б.Б.-«Къабарты-
Малкъар Республиканы Жур-
налистлерини союзу» жамауат 
организацияны правленини пред-
седатели (ыразылыгъына кёре)

Тёппеланы А.М.-Къабарты-
Малкъар Республикада Ич ишле 
министерствону полициясыны 
таматасыны орунбасары (ыразы-
лыгъына кёре)

Хашхожева Т.Б.-Къабарты-
Малкъар Республиканы Парла-
ментини Жаш тёлюню, жамауат 
биригиулени эмда асламлы ин-
формация органланы ишлери 
жаны бла комитетини председа-
тели (ыразылыгъына кёре)

Ш и х а б а х о в  М . Х . -
урушну,урунууну,Сауутланнган 
Кючлени эмда право низамны 
сакълаучу органланы ветеран-
ларыны (пенсиячыларыны) Къа-
барты-Малкъар республикалы 
жамауат организациясыны Со-
ветини председатели.

Мен оюм этгенден, террорист-
ле бла сёлеширге керекмейди 
деген политикле терсдиле. Анга 
патчах Россейни тарыхы да 
шагъатлыкъ этеди – Александр 
II къалай ёлтюрюлгенин, андан 
ары къыралны тарыхы къалай 
тюрленнгенин эсигизге тюшюр-
сегиз да тамамды. Къырал, хар 
нени да кёргенден, билгенден 
сора да,  эшитирге, тынгыларгъа 
да борчлуду. Республиканы баш-
чысы бу магъаналы вопросну 
юсюнден  Къабарты-Малкъарны 
халкъыны оюмун билирге сюй-
гени уа демократияны шарты-
ды. Быллай башламчылыкъны 
мындан ары да хайырланыргъа 
боллукъду. Халкъ бир-бир чинов-
никледен къайда  акъыллыды, 
оюмлуду, билимлиди.  

- Миллет политиканы концеп-
циясы  республиканы айныуун-
да къаллай магъананы тутады?

- Къайсы къыралны да тары-
хында юч магъаналы вопрос 
болгъанды: жер, къыралны къу-
ралыуу эм миллет политика. Бу 
проблемала ёмюрден ахыргъа 
дери сакъланадыла. Ол се-
бепден билимлери, сынаулары 
болгъан адамла алагъа тюз жу-
уапла табаргъа борчлудула. За-
манында патчах Россей тюз оноу 
эте билмеген эди, самодержа-
вие аны ючюн жокъ этилгенди. 
Башында белгилеген юч пробле-
ма  бюгюн да магъаналыды, ол 
санда Къабарты-Малкъарда да.

 РФ-ни Конституциясында 
бизни жашауубузну жорукъла-
ры белгиленипдиле, алай жа-
шау жеринде турмайды, заман 
тюрленнгенлей барады. Биз а 
бюгюнлюкде праволу къырал, 
граждан общество къурайбыз. 
Энди энчи магъана къыралгъа 
угъай, адамгъа, аны праволарын 
къоруулаугъа бериледи. Алай 
бирле бу, либеральный дейик, 
оюмгъа тюшюнмегендиле, бир-
бир къырал оноучула алагъа 

лургия бёлюмде вольфрамны 
концентратларын жарашдырыр-
гъа шёндюгюлю технологияланы 
хайырланыргъа оюм этедиле. 
Аны себепли «Гидрометаллург-
да» производствону саулай жан-
гыртыргъа керек боллукъду. 

Кёргюзтюлген концепцияланы 
кенгешде хар жаны бла сюзген-
диле. Сёз ючюн, биринчи проект 
бла гидрометаллургия завод 
Тырныауузда болургъа керекди, 
алай Солдатская станицадан 
Тырныауузгъа дери темир жол 
салмай, аны файдалылыгъы 
боллукъ тюйюлдю. Экинчи кон-
цепцияда Бахсан сууда гитче 
ГЭС-ле ишлерге деп аллай оюм 
барды. Ол а, сёзсюз, жангы 
комплексни саулайда электро-
кюч бла жалчытханда, произ-
водствону файдылылыгъына да 
себеплик этерикди. 

Бу комплекс бла байламлы 

башха производствола ишлеп те-
биреселе, республикада кёп жан-
гы ишчи жерле къураллыкъдыла. 
Аны себепли жангы комплекс 
социальный жаны бла да бек 
магъаналыды, деп бир оюмгъа 
келгендиле бери жыйылгъанла. 
Уяналаны Казим айтханнга кёре 
уа, Тырныауузда ишленирик 
жангы комплекс хайырланы-
лыргъа берилсе, аны жаланда 
Къабарты - Малкъарны угъай, 
саулай Россейни экономикасына 
да магъанасы уллу боллукъду.

Кенгешни ахырында ишчи 
къауум мында кёргюзтюлген 
концепцияладан бир проект къу-
раргъа деп аллай оноу этгенди. 
Уяналаны Казим а энди боллукъ 
комплексни ишлерик инвестор 
кесини концепциясы бла бирге 
бери келирге боллугъун белги-
легенди. 

УЛБАШЛАНЫ Мурат.

алыкъа эс бурмайдыла. 
- Документде белгиленнген 

затланы, аны статьяларыны 
магъаналарыны юслеринден 
оюмугъузну айтсагъыз эди.

- Документ Интернетде басма-
ланыпды, аны окъугъан таулула 
иги башламчылыкъгъа сана-
мазгъа, аны хайырлылыгъына 
ийнанмазгъа да боллукъдула. 
Халкъны бюгюнлюкде  неден да 
бек жер бла байламлы вопросла 
къайгъы этдиредиле. Жер бизни 
бешигибизди,  къабырыбызды. 
Жер туудурады не къаугъаны 
да, ол санда миллетлени арала-
рында да. Мен акъыл этгенден, 
республикада миллетлени ара-
ларында болгъан проблемаланы 
башын жабып, тынгылап къояр-
гъа жарамайды.

Андан сора да, таулуланы, къа-
бартылыланы да Россейни уллу 
шахарларында кавказлылагъа 
къажау къаугъала, миллетчилик 
жайылгъаны да жарсытадыла. 

Америкалы социолог Збигнев 
Бжезинский 21-чи ёмюр миллет-
чиликни ёмюрю боллукъду деп 
жазгъанды. Тёгерекде болумгъа 
къарасакъ, аны сёзлери кертиге 
ушайдыла. Алай аны «Кавказ 
кавказлы халкъсыз» деген сёз-
лери жашауда бардырылсала 
уа, ахыр да сюерик тюйюл эдим. 
Арт заманда регионда болгъан 
ишле Шимал Кавказны халкъ-
ларын келир заманлары ючюн 
тынгысыз этдиредиле. Аны ючюн 
кавказ миллетле биригирге ке-
рекбиз. 

-  Мен Концепцияны къайта-
рып бир ненча кере окъугъан-
ма, алай ол декларация халда 
жазылгъаннга ушайды. Сизни 
оюмугъуз а къалайды?

-Бу документни КъМР-де Мил-
летле жаны бла къырал комитет 
жарашдырса керек эди. Алай бу 
структура къыралны битеу субъ-
ектлеринде да РФ-ни президенти 
Б.Ельцинни башламчылыгъы 
бла  кетерилгенди. Мен оюм 
этгенден, регионлада миллет 

вопросла жаны бла къырал ор-
ганланы ишлерин жангыртыргъа 
тийишлиди. Дагъыда миллетле-
ни ишлери жаны бла Федераль-
ный министерство къураргъа, 
аны даражасы уллу болур ючюн 
а, РФ-ни президентинде Къор-
къуусузлукъ жаны бла советге 
кийирирге боллукъ эди.  

- Концепцияда бир ненча 
кере «россейли идентичностьну 
кючлерге» деген сёзле къайта-
рыладыла.  Сиз оюм этгенден, 
республикада ол жаны бла про-
блемала бармыдыла? 

-   Барды. Бюгюнлюкде ин-
тернационалистле бек аздыла. 
Студентлериме мен россейлиме 
деп окъутама. Нек деселе уа, 
россейли деп Россей Федераци-
яда жашагъан битеу миллетлени 
келечилерине, Россейни сюйген 
адамлагъа да айтылады, деп ан-
гылатама.  Мен аны студентлеге 
юйретеме, алай, жарсыугъа, биз-
де кёпле кеслерин россейлилеге 
санамайдыла. 

- Документге, сиз оюм этген-
ден, къаллай къошакъла кийи-
рирге боллукъ эди?

- Анга малкъар халкъны реаби-
литациясы, экономика тутхучлу-
лукъ этиу жаны бла законланы да 
къошаргъа тийишлиди. Болсада 
аны сюзюуню болжалы бошал-
гъанды. Алай мен Концепци-
ягъа къошакъланы юслеринден 
News-kbr.ru сайтда бамаланнган 
интервьюда айтханма, аны сюй-
генле окъургъа боллукъдула. 

Ахырында айтырыгъым, респу-
бликада жашагъан халкъланы 
кёп зат бирикдиреди, алай бир 
бирибизге ышанмагъаныбыз, 
бир бирибизге дауларыбыз бол-
гъаны келишмеулюк туудурады. 
Бизни ата-бабаларыбыз а аллай 
кемчиликлени  къаугъасыз, 
мамырлыкъны жолу бла кетер-
гендиле.   Биз да аланы акъыл-
лы сынауларын жангыртыргъа 
керекбиз. 

Ушакъны ТИКАЛАНЫ 
Фатима бардыргъанды. 

«Ата-бабаларыбызны 
сынауларына таянайыкъ»

Ахыры. Аллы 1-чи бетдеди.

Социальный жалчытыу

Этилген жумушланы саны ёсе барады
къарауну, аш- азыкъ наборла, 
юс эм аякъ кийимле бериуню, 
башха бек биринчи керекли зат-
ланы тапдырыуну къурайды. Бый-
ыл 288 адам аллай болушлукъ 
алгъанды, алагъа 7168 жумуш 
этилгенди. Спонсор болушлукъ 
этген энчи адамла, къолайлы 
жашагъан башхала да кеслерини 
юлюшлерин къошхандыла. 

Кюндюзгю бёлюм къартланы 
бла инвалидлени социальный 
– жашау, медицина эм культу-
ра жумушларына къарайды. 
Быйыл ол кесинде солутургъа 
адамланы алты кере алгъанды, 
аланы тёртюсю жандауурлукъ 
халда къуралгъан эди. Битеу да 
238 адам солуп, саулукъларына 
къаратхандыла. Аны бла бирге 
бёлюм къолайсыз эмда къарт 
адамлагъа хакъсыз тюш азыкъла 
элтип юлешиуню къурагъанды: 
аллай болушлукъну 8 адам ал-
гъанды, алагъа 1236 тюш азыкъ 
берилгенди. Жай каникулланы 
кезиуюнде бёлюмде уллу эмда 
къолайсыз юйюрлени сабийлери 
солугъандыла. Ала аш-азыкъ бла 
тынгылы жалчытылыннгандыла, 
тап турурларына керекли битеу 
онгла къуралгъандыла.

Социальный-жашау жумушла-
ны жалчытыу жаны бла болуш-
лукъ этген бёлюм да адамлагъа 
бек жарайды, ала, ары келип, 
чачларын ишлетедиле, кийим 
тикдиредиле, ремонт этдиреди-
ле. Анда ишлегенле социальный 
службаны эсебинде болгъан 
гражданланы жумушларына аз 
хакъ алып къарайдыла. Районда 
жашагъан башхала да, ары ке-
лип, артыкъ уллу хакъ тёлемей, 
кеслерини жумушларын этдирир-

ге онг табадыла. Жылны озгъан 
айларыны ичинде бёлюмге 4764 
адам келгенди, ол санда инва-
лидле бла урушха къатышханла, 
къартла бла социальный льго-
талагъа эркинликлери болгъан 
гражданла да, аладан сора да, 
районда жашагъанладан 4349 
адамгъа  битеу да 5686 жумуш 
этилгенди. 

Юйюрлеге бла сабийлеге  пси-
хология-педагогика болушлукъ 
этген бёлюмню иши социальный 
болушлукъ керек болгъанланы 
ачыкълаугъа эмда аланы энчи 
эсепге алыугъа, реабилитаци-
ялаугъа бла болушлукъ этиуге 
бурулгъанды. Ол, андан сора 
да, психология эмда социально-
педагогика болумлары жаны бла 
тапсыз юйюрлеге патронажлыкъ 
этиуню бардырады. Жылны оз-
гъан тогъуз айыны ичинде 449 
адамгъа жумуш этилгенди эмда 
къаралгъанды. Юйюрледен да 
179-суну, ол санда инвалид са-
бийлери, анадан неда атадан 
жангыз бири къарагъан, кёп 
сабийли, къолайсыз юйюрле-
ден да 179-суну, тюрлю-тюрлю 
жумушлары тамамланнганды. 
Ала 248 социально-психология 
эм 197 социально-педагогика 
болушлукъ тапхандыла.

Андан сора да, бёлюм социаль-
ный – жашау жумушланы тамам-
лаугъа да болушханды, аланы 
саны 1876 болгъанды, хакъсыз 
тюш азыкъла, аш-азыкъ наборла, 
башха тюрлю керекли хапчукла 
бергенди. Сабийлени бла жаш 
адамланы чыгъармачылыкъла-
рын айнытыуну арасыны эмда 
бёлюмде ишлегенлени спон-
сорлукъ ишлерини хайырындан 

онжети юйюр ахча болушлукъ 
алгъандыла, юч юйюрге уа 
субсидияланы бла сабий по-
собияланы алыргъа керекли 
къагъытларын жарашдырыргъа 
болушхандыла. Адамла кюн-
дюз келип солугъан бёлюм бла 
бирге июнь эм июль айлада 
Сабийлени къоруулауну халкъла 
аралы кюнюне атап, аланы со-
лургъа алыуну къурагъандыла. 
Адамланы иш бла жалчытыуну 
арасыны эм башха тийишли 
организацияланы кючлери бла 
онтёрт адам ишге тохташдырыл-
гъанды. Бёлюм жылны озгъан 
кезиуюню ичинде битеу да 2992 
жумуш этгенди. 

Халкъны социальный жалчы-
тыуну борчларын тамамлаугъа 
кёп болмай ишлеп башлагъан 
къурау-методика эм консульта-
ция бёлюм да кесини юлюшюн 
къошады. Ол социальный мони-
торингни, социальный процес-
слени анализин эмда прогнозун 
бардырады, араны структура 
бёлюмлерини ишлерини хай-

ырлыкъларын тинтеди, этилген 
жумушланы игилендириу эмда 
аланы качестволарын кётюрюу 
жаны бла предложенияла жа-
рашдырады. 

Бёлюм адамланы социаль-
ный къоруулауну магъаналы 
вопросларына кёре методика 
эм информация материалла 
хазырлайды эмда аланы жаяды, 
социальный ишчилени уста-
лыкъларын кётюрюуню къурау 
бла кюрешеди, озгъан тогъуз 
айны ичинде ол 904 адамны 
2120 тюрлю-тюрлю жумушларын 
жалчытханды. 

Социальный жалчытыуну ком-
плекс арасыны башчысы айт-
ханнга кёре, 2011 жылны ахшы 
кёрюмдюле бла бошар ючюн, 
мындан ары да жетишимли 
ишлергеди коллективни мураты.

ТЕМИРЛАНЫ Анатолий.
СУРАТДА: социальный-жашау 

жумушланы жалчытхан бёлюм-
ню коллективи.

Суратны автор алгъанды.

Къабарты-Малкъар Республиканы Парла-

менти кесини 2011 жылны январь-июнь айла-

рында ишинде республикада бардырылгъан 

социальный-экономика жангычылыкъланы 

закон бла заманында эмда тынгылы бегей-

тиуге, РФ-ни Президенти Д.А.Медведевни 

Россей Федерацияны Федеральный Жый-

ылыууна 2010 жылда 10-чу январьда этген 

Посланиясында эмда КъМР-ни Президенти 

А.Б.Каноков Къабарты-Малкъар Республика-

ны парламентине 2011 жылда 8-чи февральда 

этген Посланиясында салыннган борчланы 

тамамлаугъа энчи эс бургъанды. Алада битеу 

сфералада да право низамны игилендириу, 

граждан обществону институтларын айнытыу 

Къабарты-Малкъар Республиканы Парламентини Председатели Чеченланы Ануарны

законла чыгъарыучу органны 2011 жылда баш магъаналы ишлерини юсюнден 
Д О К Л А Д Ы

эмда гражданланы айырыу эркинликлерин 

жалчытыу баш магъаналы жумушлача белги-

леннгендиле.

Жаз башы сессияда ишибизни юсюнден 

айта, депутатланы жамауатда политика дара-

жалары ёсгенин,  аланы усталыкълары ёсге-

нин, тамамлагъан жумушларыны качествосу 

да игиленнгенин, парламент а республиканы 

айнытыуну стратегия жоллары жарашды-

рылгъан майданнга айланнганын белгилерге 

тийишлиди. Анга Къабарты-Малкъар Респу-

бликаны Парламентини 2011 жылда жаз башы 

сессияда баш магъаналы ишлерини юлгюлю 

планы толусунлай толтурулгъаны да шагъат-

лыкъ этеди.

Законла 
чыгъарыу

 Отчёт кезиуде Къабарты-Малкъар Респу-

бликаны Парламентини депутатлары законла 

чыгъарыу ишни андан ары игилендире ба-

рыугъа, жангы магъаналы законла къабыл 

этиуге, федеральный законодательствода 

болгъан тюрлениулени кийириуге энчи эс 

бургъандыла. Алай бла 2011 жылны январь-

июнь айларында 69 закон къабыл этилгенди, 

ол а 2010 жылда жаз башы сессияда къабыл 

кёрюлгенледен эсе асламды (66).  Баш 

магъаналы законланы юслеринден айтханда, 

аланы араларында ма быланы энчи белги-

лерге боллукъду: «Къырал гарантияланы 

бери уню жорукъларыны юсюнден», «Къа-

барты-Малкъар Республиканы жол фондуну 

целевой бюджетини юсюнден», «Транспорт 

инфраструктураны объектлеринде кёп адам 

къатышхан ишлени бардырыуну жорукъла-

рыны юсюнден», «Хауаны тазалай сакълауну 

бир-бир вопросларыны юслеринден».

Къабыл кёрюлген законланы асламысы (66) 

жюрютюлюп тургъан законлагъа тюрлениу-

ле кийириу бла байламлы болгъанларын да 

белгилемей жарамаз.

Право низамны игилендириуню юсюнден 

законланы иги кесеги уа экономика эмда 

финансла мферала бла байламлыдыла. 

Аланы ючден бири уа  къырал къурулушну 

юсюндендиле. Бешден бири чакълысы аграр-

ный политика, экология эмда табийгъатны 

хайырланыу бла байламлы законладыла.

Къабарты-Малкъар Республиканы Пре-

зиденти бла Правительствосу Парламентни 

сюзюуюне 20 законопроект жарашдырып 

бергендиле. Дагъыда иги  кесек законну 

башламчылары Парламентни комитетлери 

болгъандыла. Къабарты-Малкъар Респу-

бликаны Правительствосу кесини законла 

жарашдырыргъа эркинлигин былтырдан 

эсе тири хайырланнганды. Правительстволу 

структуралагъа ол жаны бла иш кёпдю. Не 

затны юсюнден законла чыгъарыргъа кере-

клисин аладан иги ким билликди. Законла жа-

рашдырыргъа эркинликлери болгъан башха 

субъектлени юслеринден айтханда уа, аланы 

кёбюсю  «жукълагъан» неда  «къалкъыгъан» 

халдадыла. Бизге тюшген бир-бир законода-

тельный башламчылыкъла уа не жарты-къур-

ту жарашдырылыпдыла,неда  жюрютюлюп 

келген законлагъа чюйре келедиле. КъМР-ни 

Парламенти ала законла жарашдырыугъа 

мындан ары бютюн тири къатышырла деп 

ышанадыла.

Башында белгиленнгенича, Къабарты-

Малкъар Республиканы Парламенти къы-

рал властьны органыча экономиканы бла 

финансланы сфераларында право низамны 

игилендириу ишге уллу эс бургъандыла. Ол 

жаны бла быллай магъаналы законла да 

къабыл кёрюлгендиле: «Къабарты-Малкъар 

Республикада сатыу-алыу ишни къыралны 

жанындан тап халгъа келтириуню юсюнден», 

Къабарты-Малкъар Республикада инвести-

ция ишни юсюнден» Къабарты-Малкъар 

Республиканы Законуну къошагъына тюрле-

ниуле  кийириуню юсюнден», «Технопаркланы 

юслеринден» Къабарты-Малкъар Республи-

каны Законуна тюрлениуле кийириуню юсюн-

ден», «Къабарты-Малкъар Республиканы 2011 

жылгъа республикалы бюджетини юсюнден» 

Къабарты-Малкъар Республиканы Законуна 

тюрлениуле кийириуню юсюнден», «Транс-

порт налогну юсюнден» Къабарты-Малкъар 

Республиканы Законуну 6-чы статьясына 

тюрлениуле кийириуню юсюнден».

Къырал къурулушда уа быллай законлагъа 

эс бурурчады: «Къабарты-Малкъар Респу-

бликаны Конституциясына тюзетиулени юс-

леринден», «Жер-жерли самоуправленияны 

представительный органларына депутатла 

айырыуну юсюнден»  Къабарты-Малкъар 

Республиканы  Законуну 10-чу эм 29-чу  ста-

тьяларына тюрлениуле кийириуню юсюнден».

Аграрный политика, экология эмда табийгъ-

атны хайырланыу жаны бла да 9 закон къа-

был кёрюлгенди, аладан бек магъаналысы 

«Къабарты-Малкъар Республиканы бир-бир 

законодательный актларына тюрлениуле 

кийириуню юсюнденди».

Культурагъа,илмугъа, билим бериуге, сау-

лукъ сакълаугъа, спортха да энчи эс бурул-

гъанды. Ала бла байламлы къабыл этилген 

законланы араларында «Окъуу китапланы 

республикалы комплектини юсюнден» Къабар-

ты-Малкъар Республиканы Закону артыкъда 

магъаналыды.

Социальный сферада «Къабарты-Малкъар 

Республикада гражданланы бир къауумуна 

къыралны жанындан социальный болушлукъ 

бериуню юсюнден» Къабарты-Малкъар Ре-

спубликаны Законуну 10-чу статьясына тюрле-

ниуле кийириуню юсюнден» Законну айырып 

белгилерге боллукъду.

Отчет кезиуню ичинде Къабарты-Малкъар 

Республиканы Парламенти кесини законла 

чыгъарыргъа эркинлигин хайырланып, Рос-

сей Федерацияны ФедеральныйЖыйылыууну 

Къырал Думасыны сюзюуюне федеральный 

законопроектлени бир къауумун бергенди. 

Жаланда январь айда «Россей Федерацияны 

Уголовно-процессуальный кодексини 100-чю 

эмда 108-чи статьяларына тюрлениуле кийи-

риуню юсюнден», «Сауутланы юслеринден» 

Федеральный законну 16-чы статьясына тюр-

лениуле кийириуню юсюнден» законопроектле 

берилгендиле.

Парламент

контроль
Къабарты-Малкъар Республиканы Консти-

туциясына тюзетиуле кийирилгенлери бла 

байламлы Парламентде Къабарты-Малкъар 

Республиканы Президенти Къабарты-Малкъар 

Республиканы Правительствосуну 2010 жылгъа 

ишини юсюнден биринчи кере отчёт этгенди.  

Республикалы законла къалай толтурулгъан-

ларына парламент контроль этиу жаны бла 

борчланы толтура, депутат корпус отчет кезиу-

де артыкъда магъаналы темалагъа парламент 

тынгылаула бардырыу дегенча амалны тири 

хайырланнганды. Законлукъну, право низамны 

эмда жамауат къоркъуусузлукъну вопрослары 

жаны бла комитетни башламчылыгъы бла 

къуралгъан парламент тынгылаулада «От-

дан сакъланыуну юсюнден» Къабарты-Мал-

къар Республиканы Закону эмда «2007-2012 

жыллада» Къабарты-Малкъар Республиканы 

социальный объектлерин отдан сакълауну» 

республикалы целевой программасы къалай 

толтурулгъанларына къаралгъанды. Къабар-

ты-Малкъар Республиканы 2010 жылгъа ре-

спубликалы бюджети къалай толтурулгъанына 

аталып да уллу жыйылыуу бардырылгъанды.  

«Единая Россия» фракцияны башламчылыгъы 

бла «Билим бериуню системасын жангыча 

къурауну юсюнден» деген темагъа жамауат 

тынгылаула бардырылгъандыла.

«Правительстволу сагъатлада» кёп тюрлю 

магъаналы вопросла сюзюлгендиле, ол сан-

да кредит-финанс механизмлени айнытыуну  

эмда Къабарты-Малкъар Республиканы жерин-

де гитче эмда орталыкъ предпринимательство 

бла кюрешгенлеге ырысхы бла болушууну 

онглары, Къабарты-Малкъар Республикада 

жашагъанланы газ бла чырмаусуз жалчытыу-

ну эмда газ ючюн хакъ тёлеуню вопрослары, 

билим бериуню системасын кадрла бла жал-

чытыу, агъачланы отдан сакълауну мадарлары 

да. 

Контроль борчланы толтурууну чеклеринде 

Парламентни президиумуну жыйылыуларында  

депутатла КъМР-де Социальный страхова-

ние фондну 2010 жылда ишини итогларыны, 

Къабарты-Малкъарны Пенсия фондуну 2011 

жылгъа бюджети къалай толтурулгъаныны 

юслеринден отчётлагъа тынгылагъандыла.

Республикалы законла бла целевой про-

граммала жашауда къалай бардырылгъанла-

рына да уллу эс бурулгъанды. Отчёт кезиуде 

«правительстволу сагъатлада» Къабарты-

Малкъар Республиканы бу законлары къалай 

толтурулгъанларына къаралгъанды: «Къабар-

ты-Малкъар Республикада 2008-2012 жыллада 

агропромышленность комплексни айнытыуну» 

республикалы целевой программасыны юсюн-

ден», «Къабарты-Малкъар Республикада 2015 

жылгъа дери демограция халны игилендири-

уню республикалы целевой программасыны 

юсюнден», «Къабарты-Малкъар Республикада 

автомобиль жолланы эмда жолла бла байлам-

лы ишлени юслеринден».

Аладан сора да, «Къабарты-Малкъар Ре-

спубликада жаш тёлюню патриот ниетледе 

юйретиуню эмда аскерге хазырлауну», «Къа-

барты-Малкъар Республикада жарашдырыучу 

юстицияны айнытыуну», «Жарашдырыучу 

судьяланы юслеринден» да  республикалы 

целевой программала жашауда къалай бар-

дырылгъанларына да къаралгъанды.

«Правительстволу сагъатлада» сюзюлген 

вопросланы ичлеринде «Къабарты-Малкъар 

Республикада оператив эм криминоген бо-

лумну юсюнден» теманы энчи белгилерчады. 

Парламент жыйылыуланы тышында эмда кёп 

адам къатышып бардырыуну амалларын кенг 

хайырланнганды. Алада ишсизлени  санын 

азайтыуну, ишчи жерле къурауну мадарлары, 

эл мюлкню айнытыуну эмда эл мюлк про-

дукцияны, сырьену, аш-азыкъны сатыуну тап 

халгъа келтириуню мадарлары сюзюлгендиле. 

Тышында бардырылгъан жыйылыулада уа 

Къабарты-Малкъар Республикада уголовный 

жууапха тартыу не халда болгъанына, эл мюлк 

производствону табийгъатны аяп бардыры-

уну онгларына, «Терекалмаз» ОАО-ну рынок 

экономиканы болумларында ишлеу сынауу-

на, сабийлени  солууларын къурау не халда 

болгъанына, школгъа дери билим бериуню 

системасы къалай айныгъанына эм башха 

вопрослагъа къаралгъанды.

Къабарты-Малкъар Республиканы Парла-

ментинде Коррупциягъа къажау кюрешни 

программасы да жарашдырылгъанды (2014 

жылгъа дери). Ол къалай толтурулгъанына 

квартал сайын къаралады.

Къурау-
аналитика иш

Къурау-аналитика ишде «тёгерек столлагъа» 

хазырланыугъа бла аланы къураугъа энчи эс 

бурулгъанды. Битеу да 2011 жылда жаз башы 

сессияны кезиуюнде 9 «тёгерек стол» ётдю-

рюлгенди.

Р о с с е й  Ф е д е р а ц и я н ы  П р е з и д е н т и 

Д.А.Медведевни Посланиясында белгиленнген 

борчланы тамамлауну чеклеринде бардырыл-

гъан «тёгерек столладан» биринде  бир-бир 

адамлагъа кеслерине журтла ишлерге жер 

участкаланы хакъсыз бериуню онгларына 

къаралгъанды.  Андан сора да,  Къабарты-

Малкъар Республикада транспортда халкъны 

жумушларын жалчытыуну игилендириу, къуру-

лушха ахча бёлюуню шёндюгю амаллыр, къал-

гъан-къулгъанланы экинчи да хайырланыуну 

проблемалары дегенча магъаналы темалагъа 

да «тёгерек столла» къуралгъандыла. Аланы 

жарымындан асламысындауа социальный 

магъаналы вопросла сюзюлгендиле, ол санда  

профессионал билим бериуню болумуна эмда 

аны айныу онгларына, физкультура эм спорт 

жаны бла билим бериу не халда болгъанына, 

къыяулула жамауатдан айырылмазча этиуню 

амалларына.

Къурау-аналитика ишни чеклеринде «Му-

ниципальный къуралыуланы социальный-

экономика айныуларыны программаларыны 

юслеринден» деген темагъа семинар-кенгеш 

бардырылгъанды, дагъыда жаш тёлю жамау-

ат биригиулени болумларына бла онгларына 

аталгъан кенгеш болгъанды. 

  Къабарты-Малкъар Республиканы парла-

менти 2011 жылны 1-чи жарымында жарашды-

рылгъан аналитика материалланы араларында 

«Къабарты-Малкъар Республиканы законода-

тельствосуну 2010 жылда болуму» деген до-

кладха артыкъда эс бурурчады.

  Парламентни Председателинде Жамауат 

советни жыйылыуларында да республикада 

тахта кёгетлени бла жемишлени сакълауну бла 

жарашдырыуну онглары дегенча магъаналы 

вопросла сюзюлгендиле. Парламент  КъМР-

ни Жамауат палатасы бла байламлы болуп 

ишлегенин да белгилемей жарамаз.

  Россей Федерацияны Федеральный Жыйы-

лыууну Къырал Думасы бла бирге ишлеуню че-

клеринден уа Къабарты-Малкъар Республика-

ны Парламенти билим бериу учрежденияланы 

бла илму организацияланы жаш адамларыны 

араларында бардырылгъан «Мени законла 

чыгъарыуда башламчылыгъым» деген алтын-

чы битеуроссей конкурсну бардырыугъа тири 

къатышханды. Аны биринчи республикалы 

кесегине къатышханладан ючдн бири  къурау 

комитетни дипломлары бла саугъаланнган-

дыла, конкурсха жиберилген ишлени 

брошюрасы да чыгъарылгъанды. Ре-

спубликаны эки келечиси конкурсда 

хорлагъанланы араларында болгъан-

дыла эмда «Милле хазна» деген бел-

гиле бла саугъаланнгандыла.

Келечилик 
этиу

Келечилик этиу Къабарты-Малкъар 

Республиканы Парламентини магъ-

аналы ишлеринден бириди. Отчёт 

кезиуде аны чеклеринде парламент-

лени араларында халланы,  къыралны 

башха регионларындан коллегала бла 

бирге ишлеуню, бир бирни сынаугъа 

юйретиуге энчи эс бурулгъанды. Анга 

Север-Кавказ парламент Ассоциаци-

яны къурау жаны бла уллу иш барды-

рылгъаны да шагъатлыкъ этеди. Аны 

башламчысы да Къабарты-Малкъар 

Республиканы Парламенти болгъанды.

Быйыл   майда Парламентни баш-

ламчылыгъы бла Ассоциацияны уч-

редитель конференциясы болгъанды. 

Анга Север-Кавказ федеральный 

округну  законла чыгъарыучу орган-

ларыны келечилери къатышхандыла. 

Анда «Север-Кавказ парламент Ассо-

циацияны къурауну юсюнден» кели-

шимге къол салыннганды, аны Уставы, 

регламенти да къабыл этилгендиле.

Андан сора да, парламентле аралы бирге 

ишлеуню чеклеринде 2011жылда апрельде 

Къабарты-Малкъар Республиканы парла-

ментини бла Алтай Республиканы Къырал 

Жыйылыууну-Эл Къурултайыны араларында 

келишимге къол салыннганды. Апрельде дагъ-

ыда Парламентни депутатлары Россей Къырал 

Думасы къуралгъанлы 105-жыллыгъына атап 

парламентаризмни дерслерин жетишимли 

бардыргъандыла. 

Къырал сагъатны» проектине кёре да депу-

татла шахарланы бла районланы школларыны 

окъуучулары бла дайымда тюбешгендиле. Са-

бийлени къоруулауну халкъла аралы кюнюне 

аталгъан жандауурлукъ акциягъа да ала тири 

къатышхандыла. Къабарты-Малкхарны атын-

дан тюрлю-тюрлю федеральный эмда регион 

форумлагъа бла конференциялагъа, партия 

ишлеге да тири къатышхандыла.

Информацияны хайырланыу
Къабарты-Малкъар Республиканы Парла-

ментини информация политикасыны баш 

мураты гражданланы законла чыгъарыучу 

органны ишини юсюнден заманында толу 

билдирип турууду, халкъ бла байламлыкъны 

жалчытыуду, Къабарты-Малкъарны халкъыны 

право билимин ёсдюрюудю. Парламентни, аны 

президиумуну, профильли комитетлерини жый-

ылыуларындан материалла асламлы информа-

ция органлада басмаланадыла, видеосюжетле 

«Россия 1» каналда «Вести. Кабардино-Балка-

рия», «Къабарты-Малкъар»ВТК-ны каналында 

«Картина недели» деген жангылыкъла блокла-

да кёргюзтюледиле.

Парламентни ишини юсюнден андан да 

толу хапар билдирип турур муратда жылны 

башындан бери  «Къабарты-Малкъар» ВТК-да 

«Общественный интерес» деген жангы бериуле 

къуралгъандыла. Алада гражданланы льгота-

лагъа бла субсидиялагъа къаллай эркинликле-

ри болгъанларын ангылатадыла. «Нальчик» 

ОРТК-да республиканы Парламентини ишине 

аталгъан бериулени жангы къаууму чыгъады. 

Юч къырал тилде чыкъгъан юч республикалы 

газетде да «КъМР-ни Парламентини президи-

умунда» деген рбрика бла ыйыкъ сайын пре-

зидиумну жыйылыуларындан репортажла бла 

материалла басмаланадыла.

Парламент тынгылауланы бла жыйылыуланы 

юслеринден толуракъ билдирип турур муратда 

алагъа чакъырылгъан журналистлени саны 

ёсгенди. Аланы юслеринден отчётла битеу къы-

рал эм башха басма изданиялада бла асламлы 

информацияны электрон органларында баса-

ланнганлай тургъандыла, аланы юслеринден 

ИТАР-ТАСС,ИНТЕРФАКС, РЕГНУМ, РОСБАЛТ-

Юг агентствола да билдиргендиле.

«Парламентни комитетлеринде» деген ру-

брика да кенгертилгенди. 2011 жылны январь-

июнь айларында комитетле тышында эмда кёп 

адам чакъырылып бардырылгъан жыйылыула-

рыны саны кёбейгенди. Газетлени бетлеринде 

КъМР-ни Парламентини Председателини бла 

депутатларыны Россей Федерацияда бла Къа-

барты-Малкъар Республикада бола тургъан 

магъаналы ишлени юслеринден оюмлары, 

къабыл кёрюлген законланы ангылатыула эмда 

Парламентни комитетлени председательлери-

ни законла чыгъарыуну юсюнден ушакълары 

чыгъа-чыгъа тургъандыла.

«Парламент КБР: события,факты,мнения» 

деген рубрика бла къырал телеканалда халкъ-

гъа тюрлю-тюрлю бёлюмледе халны, Парла-

ментни комитетлерини ишлерини, Парламент-

де Жаш тёлю алатаны ишини юслеринден бил-

дириледи. Парламентни кесинда бардырыл-

гъан тюбешиулени бла ишлени юслеринден 

шартла да газетледе чыкъгъанлай,телевидени 

эм радио бла берилгенлей турадыла. Жаз 

башы сессияны кезиуюнде370 материал 

басмаланнганды, телевиденияда 168 сюжет 

кёргюзтюлгенди.

Андан сора да, КъМР-ни Парламентини 

официальный сайтыны иши да игилене 

барады. Анга салыннган информацияны 

ёлчеми,магъанасы да тюрленнгендиле, инте-

рактив жумушланы санына да къошулгъанды. 

Жаз башы сессияны кезиуюнде КъМР-ни Пар-

ламентини пресс-службасы  сайтха хазырлап 

160-дан артыкъ материал салгъанды. Билди-

риуле суратла бла бирге бериледиле.

«Депутатны трибунасы» деген проект да 

жашауда андан ары бардырылады, анда 

депутатла бек магъаналы социальный про-

блемаланы юслеринден кеслерини оюмла-

рын билдирирге боллукъдула.

Парламентни Аппаратыны депутат корпус 

бла бирге тынгылы эмда хайырлы ишлеуюн 

белгилемей болмайма. КъМР-ни Парла-

ментини энди боллукъ сессиясы ма алай 

биригип, къуралыулу ишлеуню тёресин андан 

ары бардырлыгъына эмда Аппарат анга са-

лыннган магъаналы борчланы бет жарыкълы 

тамамларыгъыны бек ышанама. 

Кюз арты сессияда бизге жамауат эмда 

къырал жашауну битеу сфераларыны нор-

матив-право базаларын айнытыу жаны бла 

бютюнда кёп иш тамамларгъа тюшерикди. 

Планда 70 законопроектни къабыл кёрюрге, 

5 парламиент тынгылау эмда конференция, 

16 «правительстволу сагъат», тышында эмда 

кёп адам къатышып бардырыллыкъ да 13 

жыйылыу бардырыргъа белгиленеди.

Айхайда, жашау бизге жангы борчла са-

лыргъа боллукъду, закон бла бегейтирге 

керек болгъан жангы ишле да чыгъарла. 

Аны бла байламлы республиканы жашаууну 

битеу сфераларында да халны дайымда 

тинтгенлей,билгенлей турургъа керекди.

Бизни республикагъа халкъланы шуёх-

лукъларын кючлендириу, аланы бирликле-

рин сакълау артыкъда магъаналыды. Аны 

себепли бек бийик къырал даражада окъуна 

къарындаш бирлигибизни къатыкъоруу-

ларгъа керекбиз. Аны ючюн а ёмюрледен 

бери бирге келишип жашагъан халкъланы 

араларында сууукълукъ салыргъа кюрешген 

къауумланы политика муратларына жолну ке-

серге, алагъа бизни шуёхлугъубузну бузаргъа 

къоймазгъа керекди. Бу ишде депутатланы 

КъМР=ни Миллет политикасыны республи-

каны Президенти битеу халкъны къараууна 

берген концепциясын сюзюуге тири къаты-

шыуларыны магъанасы уллуду. Аны жараш-

дырыугъа биз да къатышханбыз, ол себепден 

бизни борчубуз бюгюнлюкде аны сюзюуге не 

къадар кёп адамыбыз къатышырча этиудю.

Халкъыбызны социальный ырахатлыгъ-

ына биз хар заманда да уллу эс бурганлай 

турургъа керекбиз. Бу сферагъа билим 

бериу, саулукъ сакълау, культура, пенси эм 

башха социальный пособияла бла жалчытыу 

да киредиле. Ма алагъа кёре къуралады 

жамауатны кёз къарамы, ма алада халгъа 

кёре багъа бичедиле адамла республикада 

болумгъа да. Андан сора да, ол бизни гитче 

ата журтубузну келир заманына уллу къошум-

чулукъду, аны  ёсюп келген тёлюсюне ахшы 

келир заман къурауну мурдоруду.

Къабыл кёрюлген законла къалай толту-

рулгъанларына контроль этиуге парламент 

контрольну кючлендириуню да мен бек уллу 

борчха санайма. Дагъыда бизге Россей 

Федерацияны Президентини Федеральный 

Жыйылыугъа  Посланиясыны бла Къабарты-

Малкъар Республиканы Президентини Къа-

барты-Малкъар Республиканы парламентине 

Посланиясыны болумларын тамамлау жаны 

бла ишни андан ары бардырыргъа тюше-

рикди. Келир заманда бизни магъаналы 

политика ишле сакълайдыла- Россей Феде-

рацияны Федеральный Жыйылыууну Къырал 

Думасына бла жер-жерли самоуправления-

ны органларына депутатланы сайлау эмда 

2012 жылда мартда Россей Федерацияны 

Президентин айырыу.

Бу жолгъу отчётну кюз арты сессияны би-

ринчи жыйылыууна биз бошдан кёчюрмеге-

нибизни чертирге сюеме.  Партия съездлени 

барысы да ётерле да, бизни депутатларыбыз-

ны Парламентде кибик, федеральный партия 

даражада да борчларын келишдирирге онг 

чыгъар,деген мурат бла этгенбиз алай.

Битеу парламент партияланы программа-

лы документлерин тынгылы жарашдырыу 

эмда тинтиу жаны бла ишни тап къураргъа 

керекди деп,алай къарайма. Аланы хар бири 

да парламентибизни харкюнлюк ишин бай-

ыкъдырлыгъына ишексизме.

Бу сёлешиуюмде Парламентни быйыл 

жаз башы сессияда ишине мени багъа бич-

мегеним да бошдан тюйюлдю. Властьны 

законла чыгъарыучу органыны ишине бек 

алгъа гражданла, айырыучула багъа бичерге 

керекдиле. Аны себепли аладан  ишибизге 

багъа бичерлерин тилейме. Биз ишибизни 

игилендирирге себеплик этерик не тюрлю 

предложениялагъа да ыразы боллукъбуз, 

кемчиликлерибизни шарт кёргюзтюп сёксе-

гиз да жаланда ыспас этерикбиз.

Депутатланы барысын да туугъан респу-

бликаны мындан ары да жашнай барыуун 

жалчытыугъа бурулгъан ишге къошумчулукъ 

этерге, аны ючюн, политика ниетлерине да 

къарамай, къолларындан келгенни аямаз-

гъа, депутат контрольну, кеслерини дара-

жаларын, намысларын, хунерликлерин да 

не къадар толу хайырланыргъа чакъырама.

Биз обществону граждан институтлары бла 

байламлыгъыбызны мындан ары дакючлен-

дире барыргъа, адамла бла ачыкъ сёлешир-

ге керекбиз. Бизни согражданларыбызны 

, республикада жашагъан хар адамны да 

юслеринден сёз баргъанда, депутат корпусха 

ууакъ жумуш болмазгъа керекди.  Депутатха  

тюшген хар тарыгъыу, обращение терк эмда 

тюзлюк бла къаралыргъа керекди. Жаланда 

ма алай бла кёргюзталлыкъбыз адамлагъа 

кесибизни билимибизни, политика магъана-

бызны. Аны себепли хар биригизден да энт-

тада бир кере къаты тилейме бу магъаналы 

жолда ишигизни кючлендирирге,тирилтирге.

                                                    2010 жылны                       2011 жылны

                                                  1-чи жарымында              1-чи жарымында

Къабыл этилген законла                               66                              69

Парламент тынгылаула,

конференцияла,семинарла, 

кенгешле                                                       5                                7

«Тёгерек столла»                                          14                               9

«Правительстволу сагъатла»                        21                               15

Кёп адам къатышхан эмда

тышында бардырылгъан жыйылыула          15                                25

Битеу да                                                        121                             124

ВЕДОМСТВОДАН ТЫШЫНДА ОХРАНА

БИЗНИ ИНТЕРВЬЮБУЗ

Юйретиу

Быйыл 21-чи майда Бызынгы 
элни байрамына баргъан эдим. 
Ары дери да эшите тургъанма 
элни чегет жанында унутулгъан 
эски къабырла болгъанларын. 
Элде жашагъан эгечим, Шау-
аланы Люба уа къачы болгъан 
сын ташны хапарын айтхан 
эди. Ол кюн журналист Ос-
манланы Хыйса, Люба эм мен 
ол сын ташны кёрдюк. Ташда 
ишленнген къач иги кёрюнюр 
ючюн, юсюн кесеу бла  ызлагъ-
анма. Халкъыбызгъа баям этер 
мурат бла суратын да береме.

Ким биледи, озгъан ёмюрле-
де миллетибиз бир  заманны 
христиан динни жюрютген 
да болур. Аны алайылыгъы-
на шагъатлыкъ этген шартла 
кёлден чыгъармачылыкъда, 
тарыхда, кёп тюрлю эсгертме-
леде тюбейдиле. Сёз ючюн, 
деменгили эмда тарых магъа-
насы болгъан «Аланланы жы-
рында», «Элия болур бизге кюч 
берлик»…-деп, айтылады. Ол  
динде «Илья Громовержец» 
дейдиле, бизни ата-бабалары-
быз - аланла уа  анга «Элия» 
дегендиле.

Дин бла байламлы бир зат-
ны айта кетерге сюеме. Жер 
башында жашагъан хар мил-
летни биринчи  дини - мажю-
сюлюкдю. Бир-бирле «къаллай 
мажюсю адамса» деп, къа-
рангылыкъны чертирге кюре-

30-чу сентябрьде эрттенликде 
11 сагъатда Россейни Ич ишле 
министерствосуну ведомстводан 
тышында охранасыны  милици-
ячылары тутуша тургъан жаш 
адамланы кёредиле.  Къаугъаны 
терк окъуна тохтатып, ол не ючюн 
болгъанын тинтип башлайдыла. 
Россейни Ич ишле министер-
ствосуну Нальчик шахарда бё-

Урван районда сабийлени 
«Мени атам участковыйди» де-
ген темагъа  сурат ишлеуден 
конкурслары болгъанды. Анга 
милицияны ол жерли  бёлюмю-
ню къуллукъчуларыны сабийлери 
къатышхандыла. Аны аллай те-
масы  болгъаны ансдан тюйюл-
дю. Ич ишлени министерствосу 
2011 жылны «Полицияны участка 
уполномоченныйлерини жылы-
ды» деп белгилерге оноу этгенди.

Аны Россейни МВД-сыны 
КъМР-де Урван районуну бё-
люмюнде акъылбалыкъ бол-
магъанланы ишлери жаны бла 
службасы  къурагъанды. Ол кеси 
да ёсюп келген тёлюню  адеп-
къылыкъгъа, патриот сезимге эм 
тёгерекде къудуретни ариулугъун 
сезе билирге юйретиуге себеп 
болур деген магъанада барды-
рылады. Аны бла бирге уа ол ич 

Дзюдо бла самбодан бизде, 
Къарачай-Черкес Республикада 
да спортну устасы, таулуланы 
арасында физика-математика 
илмуланы биринчи  доктору Бо-
ташланы Хасаннга быйыл  60 
жыл боллукъ эди. Устазынгы, тре-
неринги юсюнден озгъан заман 
бла айтхан къыйынды. Озгъан 
ёмюрню 80-чи жылларында  Къа-
барты-Малкъар агро-мелиорация 
институтну студентлерин билим 
алыргъа, спортну дзюдо тюрлю-
сю бла кюреширге кёллендирип  
къойгъаны окъугъан кезиую-
бюзню бек жарыкъ кюнлеринча 
эсгеребиз. 

Аллай жашны хурметине  1998-
1999 жыллада туугъан жаш тёлю-

ДЗЮДО

Алим жашны хурметине атап

ню арасында дзюдодан ачыкъ  
турнир 15-чи октябрьде «Наль-
чик» спорт комплексде барды-

болуучусуну юсюнден айтхандыла.
-Жаш тёлю Боташланы Хасан-

дан юлгю алсала хатасы болмаз,-
дегенди Анахаланы Мустафа. 
–Ол школну алтын майдал-
гъа, КъМКъУ-ну  физика-ма-
тематика факультетин къызыл 
дипломгъа, аспирантураны 
болжалдан алгъа бошагъан-
ды. Не ишни къолгъа алса да, 
бек тынгылы  этгенди.

Эришиуле башланырдан 
алгъа Азамат Беков жырлагъ-
анды. Ызы бла дзюдочула  
кеси ауурлукъларына кёре 
юч кюйюзде жыгъышып баш-
лагъандыла. Жорукълагъа 
кёре бууаргъа, къолланы, 
аякъланы ачытыучу амал-
ланы этмей, алай эриширге 
керек эдиле. Бек сейири уа ау-
урлукълары гитчеле (32, 35 ки-
лограммлада) жыгъышханла 

бек къармашханлары эди. Уянала-

рылгъанды. Эришиулеге спортну бу 
тюрлюсю бла кюрешгенле респу-
бликаны кёп жерлеринден келген 
эдиле. Шёндюгю тёлюге тынчды 
татамини жайып, жарау этерча 
жерле кёп болгъанлары, кимоно-
ну бизнича излеп айланмай, аны 
Нальчикни тюкенлеринде сатып 
алыргъа да онг табылгъаны. 

Эришиуле башланырдан алгъа 
Боташ улуну иги таныгъанла: тре-
нерле Шауаланы Ханапий, Анаха-
ланы Мустафа, турнирни къурауда 
уллу къыйыны болгъан Хасанны 
шуёху, Къабарты-Малкъар къырал  
эл мюлк академияны преподавате-
ли Олег Ашноков, «Алан» жамауат 
организацияны таматасы Беппай-
ланы Суфиян аны къаллай жаш 

Бызынгыда белгисиз къабыр
шедиле. Мажюсюлюк-
къарангылыкъ угъай, 
халкъны деменгили 
ниет байлыгъыды.

Бизни миллет кёп 
ёмюрлени мажюсю 
динни жюрютгенди. 
Андан  христиан динн-
ге, экинчи кере ма-
жюсюлюкге, шёндю 
уа – муслийман дин-
ни жюрютебиз. XXI-
чи ёмюрде окъуна бу 
юч дин да къатышып, 
бир-бирлерине чюйре-
лик этмей, халкъыбыз 
тынч ырахат жашайды. 
Мажюсюлюк эм хри-
стиан динлени заман-
ларындан бизге жетген  
жырлада, таурухлада, 
тепсеуледе ниет бай-
лыгъыбыз эсленеди. 
Къарачай -Ма лкъар 
миллетден сора Ши-
мал Кавказда  биздеча 
кёп жигитлик  жырла-
ры болгъан къайсыды?

Бызынгыда бу белги-
сиз къабырны сын та-
шында къачдан сора, 
жарсыугъа,  жазыуу 
жокъду, тёгереги ачыкъды. 

Аны себепли элни жамауаты-
на, Бызынгыны администраци-
ясына айтырыгъым былайды: 
жыйылып  эсгертмени тёгереги-
не хуна этилсе тийишли кёреме, 

къаллай бир керек эсе да, це-
ментни элтирме, таш бла юзмез 
а – элде табыллыкъ болурла.

СОЛТАНЛАНЫ Магомет.
Сурат авторнуду.

     КОНКУРС

Атам бла ёхтемленеме
ишлени органларында къуллукъ 
этгенлени низамлылыкъгъа эм 
иш усталыкъларын кётюрюрге 
себеплик этерине ишек жокъду. 
«Быллай мадарлагъа къатышхан-
ла жашауларын къыйын эм къор-
къуулу иш бла байламлы  этген 
ата-аналары бла ёхтемлене билир-
ле,  полицияны къуллукъчулары 
уа гражданланы, бек биринчи уа 
сабийлерини  алларында жууаплы-
лыкъны сезерге юйренирле деп, 
ышанабыз»,-дегендиле конкурсну 
къурагъанла.

Жюриде  уа милициячыланы 
кёп тёлюлерини келечилери бол-
гъандыла. Ала конкурсха къатыш-
ханланы ишлерине хар бирини 
фахмусуна, сайлагъан темасын 
ачыкълай билгенине, милицияда 
ишлеген адамны къылыгъын, 
сырын  къалай кёргюзталгъанына 
кёре багъа  бичгендиле. Сурат 

ишлеген сабийледен кимни ата-
сы-анасы полицияда къуллукъ 
этгенине да эс бургъандыла.  
Сабийле уа быллай сейир кон-
курсха къатышханлары алагъа 
уллу эстетика зауукълукъ берге-
нин къууанып айтхандыла, бир 
бирини суратларына къарай,  
хар кимни фахмусуна кеслерича  
багъа бичгендиле.

Хорламгъа уа была жетишген-
диле: Яна Авилова, Амина Карда-
нова, Аксана Малая, Дана Балки-
зова, Ахмед Абазов эм Тамерлан  
Жилов. Алагъа эм Нарткъалада 
1-чи  номерли лицейге (конкурсха 
тири къатышханы ючюн) сыйлы 
грамотала эм эсде къаллыкъ 
саугъала берилгендиле.

Римма СОКУРОВА.
Урван районну администраци-

ясыны пресс-службасы.

ФСБ-ны КъМР-де  Чекчи 
управлениясыны, районну адми-
нистрациясыны эмда ОСТО-ну 
(ДОСААФ-ны) башламчылыкъ-
лары бла бардырылгъан «Зарни-
ца» спорт-аскер-патриот оюннга 
Элбрус районда 120 школчу 
къатышханды.  Ала Тырныаууз-
ну картодромунда эришиулени 
башларны аллында Россей 
Федерацияны бла Къабарты-
Малкъар Республиканы къырал 
байракъларын кётюргендиле. 

   -Бу оюн,-дегенди КъМР-де 
Чекчи управленияны тамата-
сы Анатолий Лугачев,-бир за-
манда ахшы тёреге айланнган 
эди. Кеси да тёгерегинде кёп 
адамны бирикдиргенди. Аны 
уллула, гитчеле да жаратхан-
дыла. Алай болмай да амалы 
жокъ эди. Быллай оюн эришиу-
ге кёллендиргенди, биригирге, 
бир бирге билеклик этерге 
юйретгенди, спортну не тюр-
люсюнде да адамгъа къарыуун 
сынаргъа онг бергенди. Бюгюн 
«Зарницаны» Элбрус районда 
башлап, биз ол ахшы тёрени 

«Зарница» жангыртылады
жангыртабыз.

   Элбрус районну администра-
циясыны башчысы Малкъарланы 
Аслан а: «Бюгюнлюкде ёсюп 
келген тёлюню юйретиуге жама-
уатны, власть органланы, аскер 
бёлюмлени да къатышханлары 
жамауатыбызны бирикдирирге, 
аскер къуллукъну даражасын 
кётюрюрге, къыралны къоруула-
ныу кючюн ёсдюрюрге себеплик 
этмей къоярыкъ тюйюлдю»,-деп 
къошханды.

  Уллу Ата журт урушну вете-
раны Александр Савенко, жаш 
тёлюню аскер-патриот ниетледе 
юйретир мурат бла, бу ахшы 
тёрени жангыртханлагъа ыспас 
этгенди. Ол Север Кавказда 
къаллай сермешле болгъанла-
рыны, кесини аскер эмда урунуу 
жетишимлерини юслеринден 
хапар айтханды, уруш къыйын-
лыкъланы хорларгъа анга Ата 
журтуна сюймеклиги бла спорт 
бла кюрешгени болушханларын 
чертгенди.

  Районну 12 школуну окъуучу-
лары сау кюнню ичинде чабып, 

илишан атып, автоматны жайып 
эмда жыйып, боеприпасланы 
керекли жерге жыйышдырып 
эришгендиле. Ахырында уа 
алагъа КъМР-де Чекчи служ-
баны жырчы къаууму эмда 
«Кавказ» чекчи тепсеу ансамбль 
концерт кёргюзтгендиле.

  Эришиуледе Тырныауузну 
6-чы номерли школуну окъуу-
чулары хорлагъандыла. Алагъа 
саугъагъа телевизор да, спут-
ник антенна да берилгенди-
ле. Экинчи жерге Быллымны 
школчулары чыкъгъандыла 
эмда музыкалы центр къол-
лу болгъандыла. Терс-Къолну 
школчуларына ючюнчю жер 
эмда DVD жетгенди.  Эришиу-
леге къатышханланы барысы 
да кубокла, майдалла,дипломла 
эмда сыйлы грамотала берил-
гендиле. Алты окъуучугъа уа 
район администрацияны баш-
чысы резерв фондундан ахча 
саугъала бергенди.

Алиса ТАРИМ,
Элбрус районну администра-

циясыны пресс-службасы.

Полициячыла хар затха да сакъдыла
люмюню  ведомстводан тышында 
охранасыны ара къалауур пунктуну 
полициячылары къаугъагъа къа-
тышхан юч жаш адамны да ол-
сагъат окъуна тутадыла. Алайгъа 
УМВД-ны следствие-оператив къа-
уумуну келечилери да жетедиле. 
Тутулгъанлагъа  соруу этилгенин-
де, жашладан бири башхасыны 
банк картасын, аны счётунда 

болгъан ахчасын да урлагъаны 
ачыкъланады. Бу ишни этгенине 
ишекли жаш адам тутулгъанды, 
ол РФ-ни Ич ишле министерство-
суну Нальчикде управлениясыны 
дежурный бёлюмюне жетдирил-
генди. 

Елена СМОРОДА, 
Ведомстводан тышында охра-

наны пресс-службасы.  

32 килограмм ауурлукъда
Азамат Шомахов (1-чи), Мурат 

Карданов (2-чи), Кантемир Куш-
хов бла Уяналаны Тимур (3-чю 
жерледе).

35 килограмм ауурлукъда
 Глашланы Юсюп (1-чи), Мисир-

ланы Исмайыл (2-чи), Азамат Каз-
махов бла Владислав Шаландин 
(3-чю жерле).

38 килограмм ауурлукъда
Артур Блахов (1-чи), Маблюд 

Мусаев (2-чи), Миярбек Хагажеев 
бла Мусукланы Амир (3-чю жерле).

42 килограмм ауурлукъда
Иван Лысенко (1-чи), Исмел Бли-

ев (2-чи), Хизир Блиев бла Атмир 
Кадзоков (3-чю жерле).

46 килограмм ауурлукъда
Виктор Бростилов (1-чи), Анзор 

Кибишев (2-чи),Магомет Дадаев 
бла Адам Шогенов (3-чю жерле).

50 килограмм ауурлукъда
Ислам Компаров  (1-чи), Мамай-

ланы Расул (2-чи),Шауаланы Мурат 
бла Юрий Тичев (3-чю жерле).

55 килограмм ауурлукъда
 Георгй Иванов (1-чи), Кантемир 

Саблиров (2-чи),  Астемир Карашев 
бла Арсен Абрегов (-3-чю жерле).

60 килограмм ауурлукъда
Амирхан Тарчоков (1-чи),  Джа-

мал Куруев (2-чи), Рустам Катаев 

Турнирде алчы жерле былай 
юлешиннгендиле:

бла Ратмир Желоков (3-чю жерле).
66 килограммгъа дери ауур-

лукъда
Рустам Дедегкаев (1-чи), Асте-

мир Машезов (2-чи), Руслан Зу-
хов бла Айбар Барковский  (3-чю 
жерле).

66 килограммдан  аслам ауур-
лукъда

 Илья Ермоленко (1-чи),  Астемир 
Гилясов (2-чи),  Ахсарбек Самгуров 
бла Кючмезланы Солтан (3-чю 
жерле).

Бу спортчула барысы да Боташ-
ланы Хасанны къарындашлары 
Идрисни, Азнауурну, эгечи Фер-
дауну, юй бийчеси Мадинаны, 
къызы Лаураны къолларындан 
майдалла, грамотала, сыйлы са-
угъала алгъандыла. Ала турнирни 
бардырыргъа болушханлары ючюн 
Черек  районну администрациясы-
ны башчысы Темиржанланы Мах-
тиге, чекленнген жууаплылыгъы 
болгъан «Черек-1» обществону 
директору Мокъаланы Русланнга, 
Къабарты-Малкъар  къырал эл 
мюлк академияны башчыларына  
ыразылыкъларын билдиргендиле.

Энди бу турнирни  жыл сайын да 
бардыра турургъа оноу этилгенди.

МАМАЙЛАНЫ Алий.

ны Тимур 32 килограмм ауурлукъда 
эрише,  тап судьялыкъ  этилмейди 
деп жилямсырап окъуна  кетгенди. 
Бу жашчыкъ дзюдону къоймаса, 
атын айтдырыр деп ышанырчады. 
Башха ауурлукълада да бизни 

жашла къолларындан келгенлерин 
аямагъандыла. Глашланы Юсюп, 
Мисирланы Исмайыл, Мусукланы 
Амир, Мамайланы Расул, Шауала-
ны Мурат кеслерин чынтты спорт-
чулача кёргюзтгендиле.

Солдан онгнга: Абшаланы Магомет, Беппайланы Суфиян, Олег Аш-
ноков, Шауаланы Ханапий, Анахаланы Мустафа, Боташланы Идрис.

Солдан онгнга: Мисирланы Исмайыл, Глашланы Юсюп, Азамат 
Казмахов, Владислав Шаландин.

Мамайланы Расул жыгъышады.

-Тюзюн айтсакъ, хорлам бол-
дурургъа мени онгум бар эди,-
дегенди украинлы гроссмейстер,- 
болсада мен бир ненча сейирлик 
амалны ычхындырып къойгъан-
ма. Мени биргеме ойнагъан а бек 
къаты къорууланнганды…».

Алиса Галлямова бла Виктория 
Чмилитени араларында партия 
да бек сейирлик эди. Виктория  
Бенонини къоруулау амалын 
хайырланнганды. Алай бла  онглу-
ракъда болгъанды. Акъла иги да 
артда къаладыла. Аланы барыны 
да онглары артыкъ аламат тюйюл 
эдиле.

«Хар атлам этгеним сайын бек 
къоркъа эдим,-деп  ышарады 
Алиса,- болсада ишде мен бу 
вариантны эрттеден бери да 

Футболчула шахматладан оюнлагъа къарагъандыла
хайырланмагъан эдим да, оюнну 
кезиуюнде онгла излей эдим».  
Виктория уа позиция аны жанлы 
болгъанын чертгенди, дагъыда 
аны планлары, алда умутлары да  
кёп эдиле, ол аланы сингдирирге 
кюрешгенди. Дагъыда литвачы 
шахматчы  хорлам болдурургъа 
боллукъ онгун да хайырланмагъ-
анын чертгенди.

Екатерина Ковалекская бла 
Александра Костенюкну тюбеши-
улери уа къалай эди? Бу турнирде 
бу жолгъу хорламы Александраны 
экинчисиди.  Екатерина уа оюнун 
Ретини амалы бла башлагъан 
эди. Ары дери Александраны 
позициясы артыкъ аламат тюй-
юл эди. Болсада  дунияны  экс-
чемпионкасы, бу турнирде ол 
къадары бла кюреш бардыргъанн-
га ушайды, ол тёрени бузаргъа 

каталонлу жолгъа тюшгенди, 
андан сора уа 12.е4 бек тынгылы 
эмда къыйын оюн башланнган-
ды. «Цейтнотда мен, нек эсе да, 
кесим да ангыламагъан сейирлик 
атламла этип башлагъан эдим,-
дегенди Антоанета,-  андан сора  
тенг эндшпиль алама, артда 
ишде кёргенибизча, ол артыкъ 
бош да тюйюл эди. Болсада биз 
оюнну бек узакъгъа созгъанбыз, 
ахырында биягъы цейтнотха ки-
рип,  артыкъ къыйын болмагъан 
башламчылыкъны ычхындыр-
гъанма».

«Бюгюн мени кюнюм эди, мени 
насыбым тутханды!- дегенди 
Чжу Чэнь. –Тюзюн айтайым: 
эндшпильде  Антоанетаны къо-
руулауун къалай бла  ётеригими 
билмей эдим».

ХОЛАЛАНЫ Марзият.

Екатерина Ковалевская, 
россейли шахматчы, дунияны 
вице-чемпионкасыды, Россей-
ни эки кере чемпионкасыды. 
Бу жол биз сизни аны бла 
танышдырыргъа сюебиз.

- Жашауунгда бек  насыплы  
кезиуюнге къайсын санайса?

  -Жашым туугъан кюнню. Ал-
лай кезиу, мен оюм этгенден, хар 
тиширыуну да  насыплы сагъатла-
рыдыла. Ол заманда баш ием, сен 
аны  дунияны чемпионатыны фи-
налына чыкъгъанынгда насыбынг 
бла тенглешдираламыса?-деп 
соргъан эди. Финал аны къатында 
не зат эди??? Битеу къызлагъа 
жюрегим бла тежейме, аллай на-
сып сынаргъа. 

- Сиз къалай солуйсуз?
- Бош заманымы шуёхларымы 

араларында ётдюрюрге бек сю-

къолундан келгенди. Бек кючлю 
оюн,  эки жаны да иги кесек халат 
жибергендиле, тенг эндшпиль да 
болгъанды- битеу бу затла Алек-
сандраны партиясында эдиле. 
Баям, ол кюн Екатерина насып 
юлюшлю болмаз эди. Алай бла 
къарала хорламны болдурадыла. 
Ким биледи, бу хорламдан сора 
биз дагъыда алгъыннгы Сашаны 
кёрюр эсег а!  Алда алыкъа юч тур 
барды да, анга кесин кёргюзтюр 
амал да чыгъар!  

Дунияны эки экс-чемпион-
каларыны  шахмат къангада кю-
решлери бек ахырында бошал-
гъанды.  Чжу  Чэнь Антоанета 
Стефанова ючюн  жарсыгъанланы 
иги да къайгъы этдиргенди. Оюнну 
ахырында уа  къолларын бошлап 
къояргъа окъуна жетдирген эди. 
Славянлы къоруулау аз-аздан 

«Мен романтикалы адамма»
еме. Алай, жарсыугъа, эрттегили 
шуёхларымы асламы Ростовда 
къалгъандыла, мен а Москвада 
жашайма. Анга да къарамай, 
мен алагъа барама, ала да манга 
Москвагъа терк-терк келедиле. 
Алгъын жолоучулукълагъа чыгъ-
аргъа бек сюйгенме. Кёп затны 
да кёргенме. Сёз ючюн, мени бек 
иги шуёхум Германияда жашайды, 
анга терк-терк учуучума. Театргъа 
барыргъа сюйюучюме. Бирде 
кёлюм кётюрюлюп болса, кёзюм 
кёрген жерледе айланыргъа сю-
еме. Нальчикдеги иги хауадан а 
башым тёгерек айланады, кёлюм 
кётюрюледи. Алай болсада, бу жер-
ле иги болгъанларын не заманда да 
билгенме, бери келирге да эрттеден 
бери ыразы эдим. ФИДЕ-ни Гран-
прии мында бардырылгъанына да 
жюрегим къууанады. Мен гитче 

заманымда лыжалада учаргъа 
Железноводскеге, Пятигорскеге 
келиучю эдик.

- Сен романтикалы адаммыса?
- Хау, кесими романтикалы адам-

гъа санайма. Баям, аны ючюн 
болур мелодраммаланы сюйгеним 
да. Жашауда да романтика барды. 
Мен аны  ючюн кеси кесиме хурмет 
этеме, ол да аз магъаналы шарт 
тюйюлдю.

- Тюкенледе айланыргъа уа 
сюемисе?

- Ол жаны бла чынтты тиширыу-
ма, шопинг-терапия да меникиди.  
Германиягъа барыргъа не заманда 
да сюйгенме, анда товарны учуз 
багъасы бла сатыу жаны бла  бир  
аламат кезиуле боладыла да, хар 
затны да унутаса!!!

- Немец тилни уа билемисе?
- Курслагъа жюрюп, юйренн-

генме.
- Саугъала берирге неда алыр-

гъа уа сюемисиз?
- Адам бир затны жаратханын 

кёрсем, аны уллу жюрек талпыныу 
бла сатып алама. Мени шуёхлары-
мы не заманда да къууандырыргъа 
къолумдан келеди.

- Сен сюйген байрам.
- Жангы жыл. Нек дегенде 

Жангы жыл ол бек романтикалы 
байрамды.

ДАЛХАТЛАНЫ Марзият.
Суратны автор алгъанды.


